
ᑎᑎᕋᕐᕕᖓᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᖁᔭᓕᔪᒪᕗᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑕᖓᓂ 

ᑭᒃᑯᑐᐃᓐᓇᕐᓄᓪᓗ ᑮᓇᐅᔭᒃᑯᕕᐊᓂ ᑐᓴᐅᒪᑎᑦᑎᓚᐅᕐᒪᑕ. ᐅᖃᐅᓯᖃᕈᓐᓇᖅᓯᓚᐅᕐᒪᑕ ᐱᓕᕆᐊᖏᓐᓂᒃ.  

ᐊᓕᓇᐃᓇᒍᓱᒃᐳᒍ ᑲᑎᒪᔨᕋᓛᑦ ᐅᓂᒃᑳᓕᐊᑦᑎᓐᓂ ᑭᐅᔪᓐᓇᖅᓯᓚᐅᕋᑕ 2019-2020 ᐊᕐᕌᒍᑕᒫᖅᓯᐅᑎᓂ 
ᐅᓂᒃᑳᓕᐊᓂᑦ ᓄᓇᕗᒻᒥ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ.   

ᑕᐃᒪᖓᓂᑦ ᑲᑎᒪᔨᕋᓛᑦ ᑭᐅᓚᐅᕐᒪᑕ ᑎᑎᕋᕐᕕᖓᓄᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᓯᑎᐱᕆ 13, 2021-ᒥᑦ, 

ᑭᐅᔾᔪᑕᐅᔪᓕᒫᑦ ᑕᑯᒃᓴᐅᑎᑕᐅᙱᓚᑦ 2020-2021 ᐊᕐᕌᒍᓕᒫᖅᓯᐅᑎᑦ ᐅᓂᒃᑳᓕᐊᒥᑦ. ᑭᐅᓚᐅᖅᑎᓪᓗᒋᑦ, 2020-

2021 ᐅᓂᒃᑳᖅ ᑎᑎᕋᖅᑕᐅᓚᐅᖅᐳᖅ ᐃᓱᒪᒋᔭᐅᔪᓪᓗ ᑭᐅᔪᓂᒃ ᐱᓕᕆᕝᕕᖕᓂᑦ ᐱᔭᐅᓚᐅᖅᐳᑦ, ᐃᓱᒪᒋᔭᐅᓪᓗᑎᒃ, 

ᐃᓚᓕᐅᔾᔭᐅᓪᓗᑎᒡᓗ. ᑎᑎᕋᕐᕕᖓ ᐅᑕᖅᑭᑐᐃᓐᓇᓚᐅᖅᑐᖅ ᐃᓄᒃᑎᑐᑦ ᑐᑭᓕᐅᖅᑕᐅᔪᒥᒃ, ᑕᐃᑲᙵᓗ 

ᑲᑎᒪᔾᔪᑕᐅᓪᓗᓂᑦ ᓯᑎᐱᕆ 28, 2021.  

ᑭᓯᐊᓂᓕ, ᖃᓄᐃᓕᐅᕈᑕᐅᓇᓱᐊᖅᑐᑦ ᑎᑎᕋᕐᕕᖓᓂ 2019-2020 ᐅᓂᒃᑳᖓᓂᑦ ᐊᑐᖅᑕᐅᓚᐅᖅᑐᑦ 2020-2021 

ᐅᓂᒃᑳᖓᓂᑦ. ᑕᐃᒪᐃᓐᓂᖓᓄᑦ, ᐃᓚᖏᑦ ᑭᐅᔾᔪᑕᐅᔪᑦ ᑲᑎᒪᔨᕋᓛᓂᒃ ᐃᓚᓕᐅᔾᔭᐅᓯᒫᓂᒃᑐᑦ. ᑭᐅᔾᔪᑕᐅᔪᑦ 

ᐃᓚᓕᐅᔾᔭᐅᓯᒪᙱᓐᓂᖏ ᐃᓱᒪᒋᔭᐅᓂᐊᖅᑐᑦ ᓯᕗᓂᒃᓴᒥᑦ ᑎᑎᕋᕐᕕᐊᓂᑦ ᐅᓂᒃᑳᓕᐊᖑᔪᓂᑦ.  
 

1. ᑭᒡᒐᖅᑐᐃᔨᑦ ᐱᖃᓯᐅᔾᔨᓂᐊᕐᓗᑎᒃ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖓᓂᑦ ᖃᓄᐃᓕᐅᕈᑕᐅᕙᓪᓕᐊᔪᑦ ᒥᒃᓵᓂᑦ 

ᖃᐅᔨᓴᖅᑕᐅᔪᒪᓪᓗᓂᑦ ᐊᓂᒎᑎᑦᑎᐊᖅᐸᓪᓕᐊᓂᖓ ᑎᑎᕋᕐᕕᐊᓂᑦ ᐱᔨᑦᑎᕋᕈᑎᒥᖕᓂᑦ. 

ᑭᐅᔭᐅᔪᖅ:  

ᑎᑎᕋᕐᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐱᖁᔭᖏᓐᓂ.   

"ᓯᕗᓂᒃᓴᒥᑦ ᑕᑯᓐᓈᕐᓂᖅ" ᐃᓚᒋᔭᖓᓂᑦ 2019-2020 ᐅᓂᒃᑳᒥᑦ, ᐋᖅᑮᔪᒪᓚᐅᖅᐳᒍᑦ ᐊᑐᓕᕐᓗᒍᓗ ᐱᔨᑦᑎᕋᖕᓂᕐᒧᑦ 

ᐊᑐᕈᓯᕐᓂᑦ 2020-2021 ᑮᓇᐅᔭᑦ ᐊᕐᕌᒍᖓᓂᑦ. ᐱᔨᑦᑎᕋᖕᓂᕐᒧᑦ ᐊᑐᕈᓯᖅᐳᑦ, ᐋᖅᑭᒃᑕᐅᓚᐅᖅᑐᑦ ᐃᓄᐃᑦ 

ᐱᒻᒪᕆᐅᒋᔭᖏᒍᑦ ᐊᒻᒪᓗ ᑲᓇᑕᓕᒫᒥᑦ ᑭᒡᒐᖅᑐᐃᔨᓄᑦ ᐊᑐᕈᓰᑦ ᐃᓱᒪᒋᔭᐅᓪᓗᑎᒃ, ᒪᑯᐊᖑᕗᑦ: 

• ᓱᓕᑦᑎᐊᕈᓐᓇᕐᓂᖅ−ᑕᑯᒃᓴᐅᑎᑦᑎᓗᓂᑦ ᐊᑐᕈᓯᑦᑎᐊᕙᖕᓂᑦ ᐃᓕᖅᑯᓯᕐᒧᑦ ᖃᓄᐃᓕᐅᕈᑎᓄᓪᓗ 

ᐱᑦᑎᐊᖅᑐᒃᑯᑦ ᑲᒪᒋᔭᖃᑦᑎᐊᖅᑐᒃᑯᓪᓗ ᐃᓄᖕᓂᑦ; 
• ᐃᓚᐅᑎᑦᑎᑦᑎᐊᕐᓂᖅ−ᐅᒃᑯᐃᖓᓂᖅ, ᑐᙵᓇᕐᓂᖅ, ᐃᓚᐅᑎᑦᑎᑦᑎᐊᕐᓂᕐᓗ ᑕᒪᐃᓐᓂ ᒪᒃᑯᒃᑐᓂᑦ, 

ᐃᓚᖏᓐᓂᑦ, ᐊᓯᖏᓐᓂᒡᓗ ᐱᖃᖅᑎᐅᖃᑕᐅᔪᓂᒃ; 
• ᑕᑎᒋᔭᒃᓴᐅᓂᖅ−ᑕᑯᒃᓴᐅᑎᑦᑎᓂᖅ ᑲᒪᒋᔭᖃᕈᓐᓇᕐᓂᖓᓂᑦ, ᐃᓱᒪᓕᐅᕆᑦᑎᐊᖃᑦᑕᕐᓂᖅ ᕿᓚᒻᒥᐅᔪᒃᑯᑦ, 

ᐊᒃᑐᐊᓕᒃᑯᑦ, ᓄᑕᖅᑲᓄᓪᓗ ᒪᒃᑯᒃᑐᓄᓪᓗ ᑐᕌᖓᔪᓂᒃ; ᐊᒻᒪᓗ 
• ᓴᙱᓂᖃᕐᓂᖅ−ᐱᕕᒃᓴᓕᐅᖃᑦᑕᕐᓂᖅ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᐱᔪᓐᓇᖅᓯᑎᑦᑎᕚᓪᓕᕈᑎᓂᒃ ᖃᐅᔨᓴᕐᓂᒃᑯᑦ, 

ᐅᖃᖃᑎᖃᕐᓂᒃᑯᑦ, ᐱᓕᒻᒪᒃᓴᕐᓂᒃᑯᑦ, ᐱᓇᓱᐊᕐᓂᒃᑯᓪᓗ; ᐃᑲᔪᖅᑐᕐᓗᒋᑦ ᐃᖅᑲᓇᐃᔭᖅᑎᕗᑦ 

ᐱᔪᓐᓇᖅᓯᕙᓪᓕᐊᓂᖏᑦ ᑎᑭᐅᒪᑦᑎᐊᖁᓪᓗᒋᑦ ᐊᓯᔾᔨᖅᐸᓪᓕᐊᕙᒃᑐᑦ ᐱᔭᐅᔭᕆᐊᖃᖃᑦᑕᖅᑐᓂᒃ 

ᒪᒃᑯᒃᑐᖁᑎᑦᑎᓐᓂᒃ. 

ᓇᓗᓇᐃᕆᓇᓱᐊᕐᓗᒍᑦ ᖃᓄᖅ ᐊᓂᒎᑎᑦᑎᐊᖅᐸᓪᓕᐊᓂᖏᓐᓂᒃ ᐱᓕᕆᐊᒃᓴᕆᔭᕗᑦ, ᖃᓄᖅ ᐱᐅᑎᒋᓂᖏᓐᓂᒃ 

ᖃᐅᔨᓴᖃᑦᑕᕐᓂᖅ, ᑲᑎᙵᓗᓂ ᐱᔨᑦᑎᕋᐅᑎᑦᑕ ᐊᑐᕈᓯᖏᓐᓂᒃ, ᐋᖅᑭᒃᑕᐅᓯᒪᒋᕗᖅ, ᓇᐅᑦᑎᖅᓱᖅᑕᐅᕗᑦ, 

ᓇᓗᓇᐃᔭᖅᑕᐅᓯᒪᕗᖅ "ᒪᓕᑦᑎᐊᕐᓂᖅ ᐱᔨᑦᑎᕋᐅᑎᓄᑦ ᐊᑐᕈᓯᖅᑎᒍᑦ" ᐃᓚᖓᓂᑦ 2020-2021 ᐅᓂᒃᑳᕐᒥᑦ (ᒪᒃᐱᒐᖅ 

67-78), ᐅᓂᒃᑲᐅᓯᐅᖃᑦᑕᐃᓐᓇᕐᓂᐊᖅᖢᓂᓗ ᓯᕗᓂᒃᓴᑦᑎᓐᓂ. 

ᐊᑐᖁᔭᐅᔪᖅᑎᒍᑦ, ᐊᐱᖅᑯᑎᑕᖃᓚᐅᖅᐳᖅ ᑎᑎᕋᕐᕕᐊᑕ ᒪᓕᒐᓕᐊᖑᔪᑦ ᐊᑐᓕᖁᔭᐅᓯᒪᔪᓂᒃ. ᑎᑎᕋᕐᕕᐊᓄᑦ 

ᐊᑐᓕᖁᔭᐅᔪᑦ ᒪᓕᒐᓕᐊᑎᒍᑦ ᐋᖅᑭᒃᑕᐅᓲᖑᕗᑦ ᒪᓕᒐᓕᐊᖅ ᐱᔭᕇᖅᑕᐅᓚᐅᙱᑎᓪᓗᒍᑦ 

ᐊᑐᓕᖅᑕᐅᓚᐅᙱᑎᓪᓗᒍᓗ. ᐱᖁᔭᒃᓴᖅ ᐊᖏᖅᑕᐅᓚᐅᙱᑎᓪᓗᒍᑦ, ᑎᑎᕋᕐᕕᖓ ᕿᒥᕐᕈᓲᖑᕗᖅ ᓄᑖᖑᔪᒥᑦ 

ᐋᖅᑭᒋᐊᖅᑕᐅᔪᒥᒡᓘᓐᓃᑦ ᒪᓕᒐᓕᐊᒥᑦ ᓇᓗᓇᐃᕈᒪᓪᓗᓂᑦ ᐊᑐᓕᖁᔭᐅᔪᑦ ᐊᑐᓕᖅᑕᐅᓯᒪᖕᒪᖔᑦ. ᐃᖏᕐᕋᓂᕆᔭᐅᔪᖅ 

ᓄᖅᑲᖓᒍᓂᓘᓐᓃᑦ ᐱᓕᕆᕝᕕᖕᓂᑦ ᐊᑐᓕᖁᔭᐅᔪᑦ, ᐱᖃᓯᐅᑎᓪᓗᒋᑦ ᒪᓕᒐᓕᐅᕐᕕᖕᒥ ᐊᑐᓕᖁᔭᐅᔪᑦ, 

ᐅᓂᒃᑲᐅᓯᐅᕙᒃᐳᑦ ᑭᒃᑯᑐᐃᓐᓇᕐᓄᑦ ᑎᑎᕋᕐᕕᐊᑕ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖓᓂᑦ. ᑐᓴᐅᒪᔾᔪᑎᒃᓴᑦ ᒪᓕᒐᓕᐅᕐᕕᖕᒥ 

ᖃᓄᐃᓕᐅᕈᑕᐅᔪᓄᑦ ᐊᑐᐃᓐᓇᐅᙱᑎᓪᓗᒍᑦ ᑎᑎᕋᕐᕕᐊᓄᑦ ᒪᓕᒐᓕᐅᖅᑎᕐᔪᐊᑦ ᐱᔪᓐᓇᐅᑎᖏᑦᑎᒍᑦ, ᑎᑎᕋᕐᕕᐊ 

ᐅᓂᒃᑲᐅᓯᖃᖃᑦᑕᕆᕗᖅ ᑭᒃᑯᑐᐃᓐᓇᕐᓄᑦ ᑕᒪᑐᒥᖓ. ᐱᖁᔭᒃᓴᖅ ᐊᖏᖅᑕᐅᑎᓪᓗᒍᑦ, ᑎᑎᕋᕐᕕᐊ 

ᓇᐅᑦᑎᖅᓱᕈᓐᓃᓲᖑᕗᖅ ᐊᑐᓕᖁᔭᐅᔪᓂᒃ ᑖᒃᓱᒥᖓ ᐱᔾᔪᑎᓕᖕᓂᑦ. ᒪᓕᒐᓕᐅᕐᕕᖕᒥ ᐊᑐᓕᖁᔭᐅᔪᑦ 

ᐊᑐᓕᖅᑕᐅᓯᒪᙱᒃᑯᑎᒃ, ᑎᑎᕋᕐᕕᐊ ᐃᓱᒪᒌᓐᓇᖃᑦᑕᖅᐸᖏᑦ ᓯᕗᓂᒃᓴᒥᑦ ᑐᓐᓂᖅᑯᑕᐅᔪᒃᓴᓄᑦ. ᐆᒃᑑᑎᐅᔪᓐᓇᖅᑐᖅ 

ᐅᓂᒃᑳᓕᐊᖑᔪᒥᑦ ᑕᑯᔭᐅᔪᓐᓇᖅᐳᖅ 2020-2021 ᐅᓂᒃᑳᒥᑦ ᐱᔾᔪᑎᓕᒃ ᐋᖅᑭᒋᐊᖅᑕᐅᓂᖓ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ (ᒪᒃᐱᒐᖅ 35-37). ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᖏᖅᑕᐅᓚᐅᕋᒥᑦ ᓄᕕᐱᕆ 10, 2020, 

ᐊᑐᓕᖁᔭᐅᓚᐅᖅᑐᑦ ᐊᒻᒪᓗ ᐱᓕᕆᕝᕕᐅᑉ ᖃᓄᐃᓕᐅᖅᐸᓪᓕᐊᓂᖓ ᐊᑐᕋᓱᐊᕐᓂᕐᒧᑦ ᐊᑐᓕᖁᔭᐅᔪᓂᒃ 

ᓇᐅᑦᑎᖅᓱᖅᑕᐅᔾᔮᕈᓐᓃᖅᑐᑦ ᐅᓂᒃᑳᓕᐊᖑᕙᒍᓐᓃᕐᓗᓂᓗ ᑭᒃᑯᑐᐃᓐᓇᕐᓄᑦ, ᑐᑭᖃᖅᑐᖅ ᓴᖅᑭᑕᐅᔾᔮᖏᓐᓂᖏᓐᓂᒃ 

2021-2022 ᐅᓂᒃᑳᒥᑦ. 

ᐊᑐᓕᖁᔭᐅᔪᖅᑎᒍᓪᓗ, ᑲᑎᒪᔨᕋᓛᑦ ᐅᖃᐅᓯᖃᓚᐅᖅᑐᑦ ᐃᓚᓕᐅᔾᔨᔪᒪᓂᕐᒥᓂᑦ "ᐊᑐᕈᓯᑦᑎᐊᕙᖕᓂᑦ" ᐆᒃᑐᕋᐅᑎᓂᒃ 

ᑎᑎᕋᕐᕕᐊᑕ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖓᓂᑦ.  ᐱᔾᔪᑎᒋᓪᓗᒍᑦ, ᓄᕕᐱᕆ 25, 2021-ᒥᑦ, ᑎᑎᕋᕐᕕᐊ ᑎᑎᖅᑲᒥᒃ 

ᓇᒃᓯᐅᔾᔨᓚᐅᖅᑐᖅ ᑕᒪᐃᓐᓄ ᓄᓇᕗᑦ ᒐᕙᒪᐅᑉ ᐱᓕᕆᕝᕕᖏᓐᓄᑦ ᐊᒻᒪᓗ ᐱᔪᓐᓇᐅᑎᓕᖕᓄᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓄᑦ, ᑐᒃᓯᕋᖅᖢᑎᒃ ᓂᕈᐊᖅᓯᖁᔨᓪᓗᑎᒃ ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒡᓘᓐᓃᑦ ᑐᕌᖓᔪᒥᑦ 

ᒪᒃᑯᒃᑐᓄᑦ. ᓂᕈᐊᕆᔭᐅᔪᑦ ᒫᔾᔨ 31, 2022 ᑎᑭᓪᓗᒍᑦ, ᐃᓱᒪᒋᔭᐅᓂᐊᖅᑐᑦ ᐱᖃᓯᐅᔾᔭᐅᑐᐃᓐᓇᕆᐊᖃᕐᓗᑎᒡᓗ 

"ᑭᒡᒐᖅᑐᐃᔪᑦ ᐸᑦᑕᒃᑑᑎᖏᑦ" 2021-2022 ᐅᓂᒃᑳᓕᐊᑦᑎᓐᓂ. 

 

2. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖓᑦᑕ ᐱᓕᕆᕝᕕᖏᓐᓂ ᑭᒡᒐᖅᑐᐃᔩᑦ 

ᐱᓕᕆᖃᑎᒌᓲᖑᕗᑦ ᑐᓴᐅᒪᔾᔪᑎᓂᒃ ᑲᑎᖅᓱᐃᑦᑎᐊᕈᒪᓪᓗᑎᒃ ᐅᓂᒃᑳᓕᐅᑦᑎᐊᕈᒪᓪᓗᑎᒡᓗ. 

ᑭᐅᔭᐅᔪᖅ:  

ᑎᑎᕋᕐᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐱᖁᔭᖏᓐᓂ.  

ᑎᑎᕋᕐᕕᐊ ᑐᓴᕆᐊᕋᒥᑦ ᐱᓕᕆᕝᕕᖕᓂᑦ ᑲᑎᖅᓱᐃᔪᒪᓪᓗᓂᑦ ᑭᒡᓕᓯᓂᐊᖅᑕᐅᓯᒪᔪᓂᒃ 2019−2020 "ᖃᓄᐃᓕᕐᓂᖏᑦ 

ᒪᒃᑯᒃᑐᑦ ᓄᓇᕗᒻᒥᐅᑦ" ᐃᓚᖓᓄᑦ, ᐱᓕᕆᕝᕖᑦ ᐅᖃᐅᔾᔨᒋᐊᖁᔭᐅᓚᐅᖅᐳᑦ ᑐᓴᐅᒪᔾᔪᑏᑦ ᑐᒃᓯᕋᐅᑕᐅᔪᑦ 

ᑲᑎᖅᓱᖅᑕᐅᓚᐅᙱᒻᒪᖔᑦ ᐅᓂᒃᑲᐅᓯᐅᔪᓐᓇᙱᒻᒪᖔᓪᓘᓐᓃᑦ. ᑎᑎᕋᕐᕕᐊ ᑭᐅᔭᐅᓚᐅᖅᑐᖅ ᐊᑕᐅᓯᕐᒥᑦ ᑎᓴᒪᐅᔪᓂᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑎᓪᓗᐊᑕᕐᓄᑦ. ᑐᓴᐅᒪᔾᔪᑎᒃᓴᑦ ᒪᓕᒐᓕᕆᔨᒃᑯᓐᓂᙶᖅᑐᑦ ᐊᒃᑑᑎᓚᐅᖅᐳᖅ ᖃᓄᖅ 

ᑕᑯᒃᓴᐅᓂᕆᔭᖓᓄᑦ ᑕᒪᑐᒥᖓᐅᔪᖅ. ᐊᓯᖏᑦ ᐱᖓᓱᑦ ᐱᓕᕆᕝᕖᑦ ᑐᔫᑎᖃᓚᐅᖅᑐᑦ ᑐᒃᓯᕋᐅᑕᐅᔪᓂᒃ 

ᐃᓱᒫᓘᑎᖃᙱᖦᖢᑎᒃ ᐅᖃᐅᓯᒃᓴᖃᕐᕕᐅᙱᖦᖢᓂᓘᓐᓃᑦ. 

ᐃᓚᓗᒍᑦ, ᓴᖅᑭᑕᐅᓚᐅᕋᓂ 2019−2020 ᐅᓂᒃᑳᖅ, ᐱᓕᕆᕝᕖᑦ ᕿᒥᕐᕈᔪᓐᓇᖅᑎᑕᐅᓚᐅᖅᑐᑦ 

ᑐᓴᐅᒪᑎᑦᑎᔾᔪᑎᒃᓴᖏᓐᓂᑦ "ᖃᓄᐃᓕᕐᓂᖏᑦ ᒪᒃᑯᒃᑐᑦ ᓄᓇᕗᒻᒥᐅᑦ" ᐃᓚᖓᓂ ᐅᖃᐅᓯᒃᓴᖃᕈᑎᒡᓗ 

ᐱᕕᖃᖅᑎᑕᐅᒃᑲᓐᓂᖅᖢᑎᒃ. ᑭᐅᔪᖃᓚᐅᙱᑦᑐᖅ ᑎᓴᒪᐅᔪᓂᑦ ᐱᓕᕆᕝᕕᖕᓂᑦ. ᑭᓯᐊᓂᓕ, 2019-2020 ᐅᓂᒃᑳᖅ 

ᓴᖅᑭᑕᐅᑎᓪᓗᒍᑦ ᑕᑯᔭᐅᓯᒪᓕᖅᑎᓪᓗᒍᓗ ᐱᕙᓪᓕᐊᔪᓕᕆᔨᓂᒃ ᒪᓕᒐᓕᐅᕐᕕᖕᒥᓗ ᓄᓇᕗᒻᒥ, ᑎᑎᕋᕐᕕᐊ 

ᑐᓴᕈᒥᓇᙱᑦᑐᒥᒃ ᑐᓴᓕᓚᐅᖅᐳᖅ ᐃᓚᖏᓐᓂᑦ ᐱᓕᕆᕝᕕᖕᓂᑦ ᐱᔾᔪᑎᖃᖅᖢᑎᒃ "ᖃᓄᐃᓕᖓᓕᕐᓂᖏᑦ ᒪᒃᑯᒃᑐᑦ 

ᓄᓇᕗᒻᒥᐅᑦ" ᐃᓚᖓᓂᑦ.  

ᑕᒪᒃᑯᐊᖑᕗᑦ ᐊᑐᕈᓰᑦ ᑎᑎᕋᕐᕕᐊᑕ ᐊᑐᓚᐅᖅᑕᖏᑦ ᓇᓗᓇᐃᕈᒪᓪᓗᓂᑦ 2020-2021 "ᖃᓄᐃᓕᖓᓕᕐᓂᖏᑦ 

ᒪᒃᑯᒃᑐᑦ ᓄᓇᕗᒻᒥᐅᑦ" ᐃᓚᖓᑦ ᒪᓕᑦᑎᐊᕋᓗᐊᕐᒪᖔᑦ ᑐᓴᐅᒪᔾᔪᑏᑦ ᑲᑎᖅᓱᖅᑕᐅᓂᕆᓯᒪᔭᖏᓐᓂᑦ ᐱᓕᕆᕝᕕᖕᓂᑦ: 

• ᑎᓯᐱᕆ 2020-ᑎᑎᕋᕐᕕᐊ ᑎᑎᖅᑲᒥᒃ ᓇᒃᓯᐅᔾᔨᓚᐅᖅᑐᖅ ᑕᒪᐃᓐᓄ ᑎᓴᒪᓄᑦ ᐱᓕᕆᕝᕕᖕᓄᑦ ᐱᖃᓯᐅᔾᔨᓪᓗᑎᒃ 

ᑐᓴᐅᒪᔾᔪᑎᑦ ᑐᒃᓯᕋᐅᑕᐅᓯᒪᔪᓂᒃ 2019-2020 "ᖃᓄᐃᓕᖓᓕᕐᓂᖏᑦ ᒪᒃᑯᒃᑐᑦ ᓄᓇᕗᒻᒥᐅᑦ" ᐃᓚᖓᓄᑦ 

ᑐᓴᕐᕕᖃᕈᒪᑐᐃᓐᓇᖅᖢᑎᒡᓗ ᑭᓱᓂᒃ ᑐᓴᐅᒪᔾᔪᑎᓂᒃ ᐱᓕᕆᕝᕖᑦ ᓇᐅᑦᑎᖅᓱᖃᑦᑕᕐᒪᖔᑦ 

ᐅᓂᒃᑲᐅᓯᕆᔪᓐᓇᕐᓗᒍᓗ. ᑭᐅᔭᐅᔪᒪᓚᐅᖅᑐᑦ ᔮᓄᐊᕆ 31, 2021 ᑐᖔᓂᑦ. ᑭᐅᔭᐅᓚᐅᖅᑐᑦ 

ᐃᓄᓕᕆᔨᒃᑯᓐᓂᑦ ᕖᕝᕗᐊᕆ 1, 2021-ᒥᑦ. ᑎᑎᕋᕐᕕᐊ ᑐᓴᕐᕕᖃᕆᐊᒃᑲᓐᓂᓚᐅᖅᑐᖅ ᐊᓯᖏᓐᓂᑦ ᐱᖓᓱᑦ 

ᐱᓕᕆᕝᕕᖕᓂᑦ ᑭᐅᓚᐅᙱᑦᑐᑦ ᑭᓯᐊᓂ. 
• ᕖᕝᕗᐊᕆᒥᑦ ᒫᔾᔨᒧᑦ 2021−ᑎᑎᕋᕐᕕᐊ ᐅᖃᖃᑎᖃᓚᐅᖅᑐᖅ ᑕᒪᐃᓐᓂ ᑎᓴᒪᑦ ᐱᓕᕆᕝᕕᖕᓂᑦ ᐱᔾᔪᑎᖃᖅᖢᑎᒃ 

ᑭᓱᒥᒃ ᑐᓴᐅᒪᔾᔪᑎᒃᓴᓂᑦ ᓇᐅᑦᑎᖅᓱᖃᑦᑕᕐᒪᖔᑦ ᐅᓂᒃᑲᐅᓯᖃᕈᓐᓇᕐᒪᖔᓪᓗ, ᖃᖓ ᐅᓂᒃᑲᐅᓯᕆᔪᓐᓇᕐᒪᖔᑦ, 

ᐊᒻᒪᓗ ᐃᓱᒫᓗᑕᐅᔪᑦ ᑲᙳᓇᖅᑐᓄᑦ ᐅᓂᒃᑲᐅᓯᐅᔪᑦ ᐱᓪᓗᒋᑦ. ᐊᑕᐅᓯᖅ ᐱᓕᕆᕝᕕᒃ 

ᐃᖅᑲᐃᓯᑎᒋᐊᖅᑕᐅᓚᐅᖅᑐᖅ ᑎᑎᕋᕐᕕᐊ ᐃᓚᐅᖃᑕᐅᙱᓐᓂᖓᓂᑦ ᐊᑐᕈᓐᓇᕐᓂᖅ ᑐᓴᖅᑕᐅᔪᒃᓴᓂᒃ 
ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᕐᒥᑦ. 

• ᐊᐃᕐᕆᓕ 6, 2021−ᑎᑎᕋᕐᕕᐊ ᓇᒃᓯᐅᔾᔨᓚᐅᖅᑐᖅ ᑎᑎᖅᑲᓂᒃ ᑕᒪᐃᓐᓄ ᑎᓴᒪᑦ ᐱᓕᕆᕝᕕᖕᓄᑦ ᑐᒃᓯᕋᖅᖢᑎᒃ 

ᑎᑎᖅᑲᓂᒃ 2020-2021 "ᖃᓄᐃᓕᖓᓕᕐᓂᖏᑦ ᒪᒃᑯᒃᑐᑦ ᓄᓇᕗᒻᒥᐅ" ᐃᓚᖓᓄᑦ ᑎᑎᕋᕐᕕᐊᑕ 

ᐅᓂᒃᑳᓕᐊᖓᓂᑦ ᐃᓱᓕᕝᕕᖃᖅᑎᑕᐅᓪᓗᑎᒃ ᒪᐃ 18, 2021. ᑕᒪᐃᓐᓂ ᐱᓕᕆᕝᕖᑦ 

ᐱᕕᖃᒃᑲᓐᓂᕆᐊᖃᓚᐅᖅᑐᑦ ᑭᐅᔾᔪᑎᒃᓴᒥᖕᓄᑦ. 
• ᔫᓂ 8, 2021−ᑎᑎᕋᕐᕕᐊ ᑐᓴᕐᕕᖃᒃᑲᓐᓂᕋᓱᐊᓚᐅᖅᑐᖅ ᐱᖓᓱᓄᑦ ᐱᓕᕆᕝᕕᖕᓄᑦ ᑐᒃᓯᕋᐅᑕᐅᔪᑦ ᒥᒃᓵᓄᑦ 

ᑎᑎᕋᕐᕕᐊᓄᐊᖅᑕᐅᓚᐅᙱᑦᑐᓄᑦ, ᐃᖅᑲᐃᓯᑎᒋᐊᖅᖢᒋᑦ ᑎᑎᕋᕐᕕᐊ ᐃᓚᐅᙱᓐᓂᖓᓂᑦ ᐊᑐᕈᓐᓇᕐᓂᖅ 
ᑐᓴᖅᑕᐅᔪᒃᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᕐᒥᑦ. 

• ᔪᓚᐃ 13−19, 2021−ᑎᑎᕋᕐᕕᐊ ᓇᒃᓯᐅᔾᔨᓚᐅᖅᑐᖅ ᑎᑎᖅᑲᓂᒃ ᑕᒪᐃᓐᓄ ᐊᒃᑑᑎᔭᐅᔪᓄᑦ ᐱᓕᕆᕝᕕᖕᓄᑦ, 

ᒪᓕᒃᖢᒍᑦ ᐃᓚᖓ 35 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓄᑦ ᐱᖁᔭᖅ, ᐊᔪᙱᑎᑕᐅᓪᓗᑎᒃ 

ᑐᓴᐅᒪᑎᑦᑎᒃᑲᓐᓂᕈᓐᓇᕐᓂᕐᒥᒃ ᑐᓴᖅᑎᑦᑎᒃᑲᓐᓂᕈᓐᓇᕐᓂᕐᒥᒡᓘᓐᓃᑦ 2020-2021 ᐅᓂᒃᑳᓕᐅᕋᓱᐊᖅᑎᓪᓗᒋᑦ 

ᑎᑭᓪᓗᒍᑦ ᔪᓚᐃ 30, 2021. ᑕᒪᕐᒥᒃ ᑎᓴᒪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑎᓪᓗᐊᑕᑦ 

ᑭᐅᔾᔪᑎᖃᓚᐅᖅᑐᑦ ᑕᒪᑐᒥᖓ. ᑕᒪᕐᒥᑦᑎᐊᖅ ᐅᖃᐅᓯᐅᓯᒪᔪᑦ ᕿᒥᕐᕈᔭᐅᓚᐅᖅᐳᑦ, 

ᐃᓱᒪᒃᓴᖅᓯᐅᕈᑕᐅᓚᐅᖅᐳᑦ, ᐃᓚᓕᐅᔾᔭᐅᓪᓗᑎᒡᓗ ᑕᐃᒪᐃᑦᑕᔭᕆᐊᖃᖅᐸᑦ. 
• ᔪᓚᐃ 19, 2021−ᑎᑎᕋᕐᕕᐊ ᓇᒃᓯᐅᔾᔨᓚᐅᖅᑐᖅ ᑎᑎᖅᑲᒥᒃ ᑐᑭᓯᒋᐊᕐᓂᕐᒥᒃ ᖃᐅᔨᔭᐅᔭᕆᐊᖃᓐᖏᑦᑐᓄᓪᓗ 

ᑭᒡᒐᖅᑐᐃᔨᖓᓄᑦ ᕿᒥᕐᕈᖁᔨᓪᓗᓂᑦ ᑎᑎᕋᙵᖅᑕᐅᓯᒪᔪᖅ "ᖃᓄᐃᓕᖓᓕᕐᓂᖏᑦ ᒪᒃᑯᒃᑐᑦ ᓄᓇᕗᒻᒥᐅᑦ" 

ᐃᓚᖓᓂᑦ ᓇᓗᓇᐃᖁᓪᓗᒋᑦ ᑲᙳᓇᖅᑐᓂᒃ ᐃᓱᒫᓘᑎᑕᖃᙱᒃᑲᓗᐊᕐᒪᖔᑦ. ᑭᐅᔾᔪᑎᒋᓯᒪᔭᖓ ᑐᑭᓯᒋᐊᕐᓂᕐᒥᒃ 

ᖃᐅᔨᔭᐅᔭᕆᐊᖃᓐᖏᑦᑐᓄᓪᓗ ᑭᒡᒐᖅᑐᐃᔨᐅᑉ ᐃᓚᓕᐅᑎᓯᒪᕗᖅ. 

2020-2021 "ᖃᓄᐃᓕᕐᓂᖏᑦ ᒪᒃᑯᑦᑐᑦ ᓄᓇᕗᒻᒥᐅᑦ" ᐃᓚᖓᑦ ᐊᐱᖅᑯᑎᒃᓴᑭᓐᓂᖅᓴᐅᔪᖅ, ᑭᒡᒐᖅᑐᐃᓪᓗᓂᑦ "ᑎᑎᖅᑲᖅ 

ᑐᓂᔭᐅᙱᑦᑐᖅ ᐱᓕᕆᕝᕕᖕᒥᑦ," ᐊᐅᐸᖅᓯᓕᖅᓯᒪᔪᓪᓗ, ᑭᒡᒐᖅᑐᐃᔪᖅ "ᐅᓂᒃᑲᐅᓯᐅᔪᖅ ᑭᓯᐊᓂ 

ᑕᒻᒪᖅᓯᒪᔪᖅᓯᐊᖑᓪᓗᓂᑦ," ᐅᑭᐅᖑᓚᐅᖅᑐᒥᑦ, ᐊᒻᒪᓗ ᑎᑎᖅᑲᒃᑲᓐᓂᖃᖅᖢᓂᑦ. ᐅᒃᐱᕈᓱᒃᐳᒍᑦ ᐱᔾᔪᖃᕐᓂᖓᓂᑦ 

ᑭᐅᔾᔪᑕᐅᔪᑕᐅᑦᑎᐊᕐᓂᖅᓴᐅᔪᓄᑦ ᐱᓕᕆᕝᕕᖕᓂᑦ.  

ᑲᑎᒪᔨᕋᓛᓂᑦ ᑐᒡᓕᐊᓂᑦ ᐊᑐᓕᖁᔭᖓᓂᑦ, ᐊᑐᓕᖁᔭᐅᒋᕗᖅ "ᑐᒃᓯᕋᐅᑕᐅᔪᑦ ᑐᓴᐅᒪᔾᔪᑎᑦ ᑐᔫᑕᐅᔪᑦ 

ᐱᓕᕆᕝᕕᖕᓄᑦ ᓇᓗᓇᙱᓪᓗᓂᑦ ᑭᐅᔭᐅᖕᒪᖔᑦ ᑭᐅᔭᐅᙱᒻᒪᖔᓪᓘᓐᓃᑦ", ᓇᓗᓇᐃᔭᖅᑕᐅᑦᑎᐊᖁᓪᓗᒍᑦ 

ᑎᑎᕋᕐᕕᐊᑕ ᐅᓂᒃᑳᖓᓂᑦ. ᐃᓚᒋᔭᐅᖃᑕᐅᓪᓗᓂᑦ ᑎᑎᕋᕐᕕᐊᑕ ᓱᓕᔪᓐᓇᑦᑎᐊᕐᓂᕐᒧᑦ ᑕᑎᒋᔭᒃᓴᐅᓂᕐᒧᓪᓗ 

ᐱᔨᑦᑎᕋᕈᑎᖏᓐᓂᑦ, ᑎᑎᕋᕐᕕᐊ ᒫᓐᓇᐅᔪᖅ ᐅᓂᒃᑳᖃᑦᑕᐃᓐᓇᕐᓂᐊᖅᐳᕐᓗ ᒪᑯᓂᖓ: 

• ᖃᔅᓯᐅᓂᖏᑦ ᑐᒃᓯᕋᐅᑕᐅᔪᑦ ᐱᓕᕆᕝᕕᖕᓄᑦ ᐊᑐᓕᖁᔭᐅᔪᑦ ᐊᑐᖅᑕᐅᓕᕐᓂᖏᑦᑕ ᒥᒃᓵᓄᑦ ᐊᒻᒪᓗ ᖃᓄᖅ 

ᕿᓚᒻᒥᐅᑎᒋᔪᖅ ᑭᐅᔾᔪᑎᖃᕐᒪᖔᑦ, ᐊᒻᒪᓗ 
• ᖃᔅᓯᐅᓂᖏᑦ ᑭᒡᒐᖅᑐᕆᐊᖃᕈᑕᐅᔪᑦ ᖃᓄᐃᒻᒪᓗ ᖃᓄᐃᓕᐅᕈᑎᖃᕆᐊᖃᕐᒪᖔᑦ. 

ᑖᓐᓇ ᑐᑭᓯᒋᐊᕈᑎ ᓇᓂᔭᐅᔪᓐᓇᖅᐳᖅ "ᒪᓕᑦᑎᐊᕐᓂᖅ ᐱᔨᑦᑎᕋᕈᑎᓂᒃ" ᐃᓚᖓᓂᑦ 2020-2021 ᐅᓂᒃᑳᒥᑦ (ᒪᒃᐱᒐᖅ 

67 ᐊᒻᒪᓗ 75). 

ᐊᑐᓕᖁᔭᐅᔪᕐᒥᑦ, ᑲᑎᒪᔨᕋᓛᑦ ᐅᖃᐅᓯᒃᓴᖏᑦ ᐃᓚᖏᑦ ᐱᓕᕆᕝᕖᑦ ᐃᓄᑭᓗᐊᕐᓂᖏᓐᓄᑦ ᐊᑐᒐᒃᓴᖃᙱᓗᐊᕐᓂᖏᓪᓗ 

ᐱᓕᕆᐊᒃᓴᒥᖕᓄᑦ ᑕᒪᑐᒥᖓ ᑐᑭᓯᒋᐊᕈᑎᒥᒃ, ᐅᖃᐅᓯᕆᒃᑲᓐᓂᕈᒪᕙᕋ ᑲᑎᖅᓱᐃᓂᖅ ᑐᓴᐅᒪᔾᔪᑎᓂᒃ ᐱᔨᑦᑎᕋᐅᑕᐅᔪᑦ 

ᒥᒃᓵᓄᑦ ᑐᙵᕕᐅᔭᕆᐊᖃᕐᓂᖓᓂᑦ ᐱᓕᕆᕝᕕᐅᑉ ᐃᖏᕐᕋᓂᕆᔭᖏᓐᓄᑦ. ᑕᒪᑐᒥᖓ ᑲᒪᒋᔭᖃᕐᓂᖅ 

ᑕᑎᖃᕆᐊᖃᓚᐅᖅᓯᒪᙱᓚᖅ ᐃᓄᑭᓗᐊᕐᓂᕐᒥᑦ, ᐃᖅᑲᓇᐃᔭᖅᑎᑭᓗᐊᕐᓂᕐᒥᑦ, ᐊᒻᒪᓗ/ᐅᕝᕙᓘᓐᓃᑦ 

ᐊᑐᒐᒃᓴᑭᓗᐊᕐᓂᕐᒥᑦ. ᐱᓕᕆᕝᕖᑦ ᑲᑎᖅᓱᐃᖃᑦᑕᓪᓗᐊᖅᑐᑦ ᑐᓴᐅᒪᔾᔪᑎᓂᒃ ᑕᑎᒋᔭᒃᓴᐅᔪᒪᒍᑎᒃ, ᐃᑲᔪᕈᒪᓗᒋᑦ 

ᐃᓱᒪᓕᐅᕆᓇᓱᐊᖅᑕᒥᖕᓄᑦ ᐱᔨᑦᑎᕋᕈᑕᐅᔭᕆᐊᓕᖕᓄᑦ, ᐊᒻᒪᓗ ᓇᓗᓇᐃᕆᓗᑎᒃ ᐱᖃᖅᑎᑦᑎᓂᕐᒥᓂᒃ ᐊᑲᐅᔪᓂᒃ, 

ᓈᒻᒪᒃᑐᓂᒃ, ᐊᔾᔨᒌᓂᒡᓗ ᐱᔨᑦᕋᐅᑎᒥᖕᓂᑦ ᓄᓇᕗᒻᒥᐅᓕᒫᓄᑦ. ᑲᑎᖅᓱᐃᓂᖅ ᑐᓴᐅᒪᔾᔪᑎᑐᐃᓐᓇᕐᓂᒃ 

ᐱᔨᑦᑎᕋᕈᑕᐅᔭᕆᐊᖃᖅᑐᓄᑦ ᐱᔨᑦᑎᕋᕈᑕᐅᔪᓄᓪᓗ ᐊᑐᕆᐊᖃᓪᓚᕆᓪᓗᐊᖅᑐᖅ ᓄᓇᕗᑦ ᒐᕙᒪᖓᓂᑦ. ᑲᑎᖅᓱᐃᓂᖅ 

ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᓈᒻᒪᒃᓯᓕᕈᑕᐅᓚᐅᖅᓯᒪᓪᓗᐊᙱᑦᑐᖅ ᑎᑎᕋᕐᕕᐊᓄᑦ ᐊᒻᒪᓗ "ᖃᓄᐃᓕᕐᓂᖏᑦ ᒪᒃᑯᒃᑐᑦ 

ᓄᓇᕗᒻᒥᐅᑦ" ᐃᓚᖓᓂᑦ.  
 

4.  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᑲᑐᔾᔨᖃᑎᖃᓪᓗᐊᖅᑐᑦ ᓄᓇᕗᑦ ᒐᕙᒪᖓᑦᑕ 

ᐃᓕᓐᓂᐊᕐᓂᓕᕆᔨᒃᑯᖏᓐᓂᑦ, ᐃᓄᓕᕆᔨᒃᑯᖏᓐᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᓐᓂᑦ ᐊᒻᒪᓗ 

ᒪᓕᒐᓕᕆᔨᒃᑯᖏᓐᓂᑦ ᓇᓗᓇᐃᕋᓱᐊᕐᓗᑎᒃ ᐊᑐᓕᕋᓱᐊᕐᓗᑎᒡᓗ ᐃᑲᔪᖅᑐᐃᔾᔪᑎᓂᒃ ᐊᖓᔪᖅᑳᕆᔭᐅᔪᓂᒃ 

ᐃᓚᒋᔭᐅᔪᓂᒡᓗ ᑲᒪᒋᔭᖃᕋᓱᐊᕐᓗᑎᒃ ᖃᓄᐃᔾᔪᑕᐅᔪᓂᒃ ᑲᒪᒋᔭᐅᔪᓄᑦ ᐱᔨᑦᑎᕋᕈᑕᔭᕆᐊᓕᖕᓄᓪᓗ ᓄᓇᕗᒻᒥ 

ᓱᕈᓯᕐᓄᑦ ᒪᒃᑯᒃᑐᓄᓪᓗ. 

ᐅᖃᐅᓯᐅᓚᐅᖅᖢᓂᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᑎᑎᕋᕐᕕᐊ ᕿᒥᕐᕈᔪᑦ ᓄᑕᖅᑲᑦ ᐃᓅᓯᖃᑦᑎᐊᕈᑎᖏᓐᓄᑦ 

ᐱᔨᑦᑎᕋᐅᑎᓂᒃ ᐃᓄᓕᕆᔨᒃᑯᓐᓂᙶᖅᑐᓂᒃ. ᕿᒥᕐᕈᔪᑦ ᐊᑐᖅᑕᐅᕙᓪᓕᐊᖏᓐᓇᖃᑦᑕᖅᑐᓂᒃ ᐃᓱᒫᓘᑕᐅᕙᒃᑐᓂᓪᓗ 

ᑎᑎᕋᕐᕕᐊ ᖃᐅᔨᓯᒪᔭᖏᓐᓂᒃ ᕿᒥᕐᕈᓚᐅᖅᑎᓪᓗᒋᑦ 150 ᑭᒡᒐᖅᑐᖅᓯᒪᔭᑦᑎᓐᓂᒃ ᓄᑕᖅᑲᓂᒃ ᐸᐸᑦᑎᓂᕐᒥᑦ 

ᐱᔨᑦᑎᕋᕈᑕᐅᔭᕆᐊᖃᖅᓯᒪᔪᓄᑦ. ᐱᓕᕆᖃᑎᖃᖃᑦᑕᓕᕐᓂᐊᖅᑐᑦ ᐃᓄᓕᕆᔨᒃᑯᓐᓂᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 

ᐊᑐᓕᖁᔭᐅᔪᓂᒃ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᒡᕕᐊᑕ 2011-ᒥᑦ ᐊᒻᒪᓗ 2014-ᒥᑦ. ᕿᒥᕐᕈᓂᕆᔭᕗᑦ 

ᑲᒪᒋᔭᖃᕈᑕᐅᔾᔮᖏᑦᑐᖅ ᑕᒪᐃᓐᓂᒃ ᓄᑕᖅᑲᓄᑦ ᐃᓅᓯᖃᑦᑎᐊᕐᓂᕐᒧᑦ ᐱᔨᑦᑎᕋᐅᑎᓂᒃ, ᑕᒪᐃᓐᓂᒃ ᓄᑕᖅᑲᓄᑦ 

ᐸᐸᑦᑎᔾᔪᑎᓂᒃ, ᐃᓄᓕᕆᔨᒃᑯᓐᓂᓪᓘᓐᓃᑦ ᐃᓗᐃᑦᑑᓗᒍᑦ. ᓂᕆᐅᒃᐳᒍᑦ ᑖᓐᓇ ᕿᒥᕐᕈᓂᖅ ᐱᔭᕇᖅᑕᐅᓂᐊᕐᓂᖓᓂᑦ 

2022-2023 ᑮᓇᐅᔭᓕᕆᓐᓇᖅ ᐊᕐᕌᒍᖓᓂᑦ. 

ᐊᑐᖅᑕᐅᕙᓪᓕᐊᖏᓐᓇᖃᑦᑕᖅᑐᑦ ᐃᓱᒫᓘᑕᐅᔪᓪᓗ ᐊᒃᑐᐃᓂᖃᖅᐳᑦ ᐊᑦᑕᕐᓇᖅᑐᒧᐊᖅᑕᐃᓕᓂᕐᒥᑦ 

ᐃᓅᓯᖃᑦᑎᐊᕐᓂᕐᒥᒡᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᐱᔾᔪᑎᒋᓪᓗᒍᑦ 2020-2021 ᑮᓇᐅᔭᑦ ᐊᕐᕌᒍᖓ, ᑎᑎᕋᕐᕕᐊ 

ᐊᑐᓕᖁᔨᖃᑦᑕᓕᓚᐅᖅᐳᖅ ᐃᓄᓕᕆᔨᒃᑯᓐᓂᑦ ᐃᓛᒃᑯᑦ ᑭᒡᒐᖅᑐᐃᑎᓪᓗᑕ. ᑐᕌᒐᕆᔭᕗᑦ ᐱᓕᕆᖃᑎᒋᔪᒪᓪᓗᑎᒍ 

ᑕᒪᒃᑯᓂᖓ ᖃᓄᐃᔾᔪᑕᐅᔪᓂᒃ ᐱᒋᐊᕈᑎᖃᕐᓂᖅᑎᒍᑦ, ᐊᒃᑑᑎᓚᐅᙱᓐᓂᖓᓂᑦ ᐃᓅᓯᕆᔭᐅᔪᓂᒃ ᒪᒃᑯᒃᑐᓂᑦ 

ᓄᓇᕗᒻᒥᐅᓄᑦ ᐃᓚᖏᓐᓄᓪᓗ.  

ᑲᑎᒪᔨᕋᓛᑦ #4 ᐊᑐᓕᖁᔭᖓᓂᑦ, ᐊᑐᓕᖁᔭᐅᒋᕗᖅ "ᑭᒡᒐᖅᑐᐃᔩᑦ ᕿᒥᕐᕈᓗᑎᒃ ᐊᓯᖏᑦᑎᒍᑦ ᖃᓄᐃᓕᕈᑎᓂᒃ 

ᓄᓇᓕᖕᓂᑦ, ᐱᖃᓯᐅᑎᓗᒋᑦ ᐃᓚᐅᑎᑦᑎᓂᖅ ᐊᖓᔪᖅᑳᓂᒃ ᐃᓚᖏᓐᓂᒡᓗ." ᓇᓗᓇᐃᖅᓯᒪᓪᓗᓂᑦ ᑎᑎᕋᕐᕕᐊᑕ 2019-

2020 ᐅᓂᒃᑳᖓᓂᑦ (ᒪᒃᐱᒐᖅ 41), ᐊᑑᑎᑦᑎᐊᕐᓂᖓ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐳᓚᕋᖃᑦᑕᕐᓂᕗᑦ 

ᕿᒥᕐᕈᔭᐅᒃᑲᓐᓂᖅᓯᒪᔪᖅ. ᑐᓴᕐᕕᖃᖅᓯᒪᓪᓗᑕ ᐃᓐᓇᖁᑎᑦᑎᓐᓂᒃ, ᑎᑎᕋᕐᕕᐊ ᓄᓇᓕᖕᓂᑦ ᐃᓚᐅᑎᑦᑎᓂᕐᒧᑦ 

ᐳᓚᕋᖃᑦᑕᕐᓂᖓ ᕿᒥᕐᕈᔭᐅᓯᒪᕗᖅ ᐋᖅᑭᒋᐊᖅᑕᐅᓪᓗᓂᓗ ᓯᕗᓪᓕᐅᔾᔨᖃᑦᑕᓕᕐᓂᕐᒥᑦ ᓄᓇᕗᑦ ᒐᕙᒪᐅᑉ 

ᐱᔨᑦᑎᕋᖅᑎᖏᓐᓂᒃ ᐃᓱᒪᓕᐅᕆᔨᖏᓐᓂᒡᓗ ᓯᕗᓪᓕᐅᔾᔨᓂᕐᒧᑦ ᒪᒃᑯᒃᑐᓂᑦ, ᐃᓚᖏᓐᓂᑦ, ᐊᓯᖏᓐᓂᒡᓗ 

ᓄᓇᓕᖕᓂᕐᒥᐅᑕᓂᒃ. 

 

ᐊᓯᔾᔨᖅᐸᓪᓕᐊᓂᕐᒧᑦ ᖃᓄᐃᔾᔪᑕᐅᔪᓄᑦ ᓇᓗᓇᐃᖅᑕᐅᓯᒪᔪᖅ ᓄᓇᕗᒻᒥ 6−ᖓᓂᑦ ᒪᓕᒐᓕᐅᖅᑎᐅᔪᓄᑦ, ᑎᑎᕋᕐᕕᐊ 

ᒪᑯᓂᖓ ᐅᖃᐅᓯᖃᕈᒪᕗᖅ:  

• ᑎᑎᕋᕐᕕᐊ ᐃᓚᒋᔭᐅᖃᑕᐅᔪᒪᕗᖅ ᕿᒥᕐᕈᓂᕐᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᐱᖁᔭᖓᓂᑦ. 
• ᐅᖃᐅᓯᐅᓯᒪᓪᓗᓂᑦ ᑭᐅᔾᔪᑕᐅᓵᖅᑐᒥᒃ, ᑎᑎᕋᕐᕕᐊ ᕿᒥᕐᕈᕗᖅ ᓄᑕᖅᑲᑦ ᐃᓅᓯᖃᑦᑎᐊᕈᑎᖏᓐᓄᑦ 

ᐱᔨᑦᑎᕋᐅᑎᓂᒃ ᐃᓄᓕᕆᔨᒃᑯᓐᓂᑦ, ᒪᓕᒃᖢᒍᑦ ᐊᑐᖅᑕᐅᖃᑦᑕᐃᓐᓇᖅᑐᑦ ᐃᓱᒫᓘᑕᐅᔪᓪᓗ 

ᓇᓗᓇᐃᖅᑕᐅᓯᒪᔪᑦ 150 ᐅᖓᑖᓂ ᐃᓛᒃᑯᑦ ᑭᒡᒐᖅᑐᖅᓯᒪᔭᑦᑎᓐᓂ ᓄᑕᖅᑲᓂᒃ ᐸᐸᑦᑎᓂᕐᒧᑦ 

ᐱᔨᑦᑎᕋᐅᑎᑎᒍᑦ. ᓂᕆᐅᒃᐳᒍᑦ ᑖᓐᓇ ᕿᒥᕐᕈᓂᖅ ᐱᔭᕇᖅᑕᐅᓂᐊᕐᓂᖓᓂᑦ 2022-2023 ᑮᓇᐅᔭᓕᕆᓐᓇᖅ 

ᐊᕐᕌᒍᖓᓂᑦ. ᑎᑎᕋᕐᕕᐊ ᐃᑲᔪᖅᑐᐃᕗᖅ ᓴᖅᑮᓂᕐᒥᑦ ᑲᑎᒪᔨᕋᓛᓂᒃ ᕿᒥᕐᕈᔪᒃᓴᓂᑦ ᐊᒥᓲᕙᒃᑐᓂᑦ 

ᐅᓇᑕᓗᐊᕐᓂᐅᕙᒃᑐᓂᑦ ᖁᓄᔪᕐᓂᐊᕐᓂᐅᕙᒃᑐᓂᓪᓗ ᓄᓇᕗᒻᒥ; ᐱᓕᕆᕝᕖᑦ ᑲᒪᒋᔭᒃᓴᖃᖅᑐᑦ 

ᖃᐅᔨᓴᕆᐊᖃᖅᐸᒃᑐᓪᓗ ᐅᓇᑕᓗᐊᕐᓂᐅᕙᒃᑐᓂᑦ ᖁᓄᔪᕐᓂᐊᕐᓂᐅᕙᒃᑐᓂᓪᓗ ᑕᒻᒪᖅᑕᐅᓯᒪᙱᑦᑐᓂᒃ, 

ᐅᓪᓗᒥᓕᓴᕐᓂᒃ ᑎᑎᖅᑲᖃᖅᑎᑦᑎᔪᓐᓇᕈᑎᒃ ᖃᓄᐃᔾᔪᑕᐅᔪᓄᑦ ᐱᑕᖃᕐᓂᖓᓄᑦ ᓄᓇᕗᒻᒥ ᐅᓪᓗᒥᐅᔪᖅ 

ᓈᒪᔪᓂᒡᓗ ᑎᑎᖅᑲᖃᖅᑎᑦᑎᓗᑎᒃ ᖃᓄᖅ ᐃᓚᐅᓂᕐᒥᓂᒃ ᑕᒪᐃᓐᓄ ᖃᓄᐃᔾᔪᑕᐅᔪᓄᑦ. 
• ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᒡᕕᐊ ᑐᓴᐅᒪᖃᑎᖃᖅᓯᒪᔪᖅ ᑎᑎᕋᕐᕕᐊᓂ ᐱᕙᒌᔭᖅᑕᐅᓯᒪᔪᓄᑦ 

ᑕᒻᒪᖅᓯᒪᔪᕐᓂᐊᕐᓂᕐᒥᑦ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᒃ, ᓴᖅᑭᑕᐅᓂᐊᕋᓱᒋᔭᐅᓪᓗᓂᑦ 2022-

ᖑᓕᖅᐸᑦ. ᑐᓴᐅᒪᔾᔪᑎᒃᓴᒃᑲᓐᓃᑦ ᑕᒪᑐᒪ ᒥᒃᓵᓄᑦ ᐊᑐᐃᓐᓇᐅᓕᑐᐃᓐᓇᕆᐊᓖᑦ ᑕᖅᑭᐅᓂᐊᖅᑐᓂᒃ ᐅᕙᓂ, 

https://www.oag-bvg.gc.ca/internet/English/parl_fs_e_43659.html#northern.  

ᑎᑎᕋᕐᕕᐊ ᐊᓕᐊᓇᐃᒍᓱᒃᐳᖅ ᑐᓴᖅᑎᑕᐅᖃᑦᑕᕐᓂᖓᓂᑦ ᑲᑎᒪᔨᕋᓛᓂᒃ ᐃᑲᔪᖅᑐᐃᓪᓗᑎᒃ ᐱᓕᕆᖃᑎᒌᖕᓂᕐᒥᑦ, 

ᐱᓕᕆᖃᑎᒌᖕᓂᖅ ᐱᔾᔪᑎᖃᕐᓗᑎᒃ ᐊᒪᓗ ᐱᔨᑦᓯᕋᕐᓂᕐᒥᑦ, ᐱᔨᑦᓯᕋᕐᓂᖅ ᐱᖃᖅᑎᑦᑎᓂᕐᓗ ᐃᓚᒌᓂᒃ ᓄᓇᓕᖕᓂᓪᓗ, 

ᐊᒻᒪᓗ ᑕᒪᐃᓐᓂ ᓄᑕᖅᑲᓄᑦ ᐱᔪᓐᓇᐅᑎᒋᔭᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᓄᓇᕐᔪᐊᒥᑦ ᑲᑐᔾᔨᖃᑎᒌᑦ 

ᑲᑎᒪᕕᒡᔪᐊᕐᓂᖓᓂᑦ ᐱᔪᓐᓇᐅᑎᒋᔭᐅᔪᓄᑦ ᓄᑕᖅᑲᓄᑦ. ᐃᖅᑲᖃᑦᑕᐃᓐᓇᕐᓂᐊᖅᑕᕗᑦ ᐊᑐᖅᐸᒡᓗᒋᓪᓗ ᐅᖃᐅᓯᐅᓯᒪᔪᑦ 

https://www.oag-bvg.gc.ca/internet/English/parl_fs_e_43659.html#northern

ᑲᑎᒪᔨᕋᓛᓂᒃ ᑭᒡᒐᖅᑐᐃᓂᕐᒧᑦ ᐱᔨᑦᑎᕋᐅᑎᕗᑦ ᐊᓯᔾᔨᖅᐸᓪᓕᐊᑎᓪᓗᓂᑦ ᑎᑭᐅᒪᓇᓱᐊᕐᓗᒍᑦ ᐱᔭᐅᔭᕆᐊᓕᖕᓄᑦ 

ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᐃᓚᖏᓐᓄᓪᓗ. 

 

ᐃᓚᓐᓇᕆᔭᐃᑦ, 

  

ᔭᐃᓐ ᐸᐃᑦᔅ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

 

ᐃᓚᓕᐅᑎᓯᒪᔪᖅ−ᑐᒃᓯᕋᐅᑎ ᑐᓴᒐᒃᓴᓄᑦ, ᑭᒡᓕᓯᐊᖅᑕᐅᓯᒪᔪᑦ ᑭᒡᒐᖅᑐᐃᔨᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓂᑦ, 
ᑐᖅᑯᐃᕝᕕᒃᐳᑦ: 21-151 

 



ᕕᕝᕗᐊᕆ 12, 2021 
 
 
ᔭᐃᓐ ᐸᐃᑦᔅ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
 
ᐱᔾᔪᑖ: ᑐᒃᓯᕋᐅᑦ ᖃᓄᖅ ᐅᖃᐅᓯᒃᓴᖃᕐᒪᖔᖅᐱᑦ  
ᑭᒡᓕᓯᓂᐊᖅᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᓄᓇᕗᒻᒥ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓ 2020-21  
ᑎᑎᖅᑲᖁᑎᕗᑦ: 21-151 
 
ᑎᑎᕋᕐᕕᒋᓕᖅᑕᒋᑦ ᑭᐅᔪᒪᓪᓗᑎᑦ ᐅᕙᓐᓂᒃ ᓇᓗᓇᐃᖅᓯᖁᔨᓚᐅᖅᑎᓪᓗᑎᑦ 
ᖃᓄᑐᐃᓐᓇᖅ ᑐᓴᖅᑕvᐅᔭᕆᐊᖃᙱᑦᑐᓂᒃ ᐃᓱᒫᓘᑎᖃᕈᒪ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᓄᓇᕗᒻᒥ 2020-21−ᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᒃ 
ᓯᕗᓪᓕᖅᐹᖅᓯᐅᑎᒥᒃ. ᒪᒃᐱᖅᑐᒐᖏᑦ 6−ᒥᑦ 13−ᒧᑦ ᓯᕗᓪᓕᖅᐹᖅᓯᐅᑦ ᐱᓚᐅᖅᑕᒃᑲ, 
ᑕᐃᒪᓕ ᑖᒃᑯᓄᖓᑐᐊᖅ ᑐᕌᖓᔪᓂᒃ ᐅᖃᐅᓯᒃᓴᖃᖅᐳᖓ. 
 
ᑐᓴᖅᑕᐅᔭᕆᐊᖃᙱᑦᑐᑦ ᒥᒃᓵᓄᑦ ᐃᓱᒫᓘᑎᖃᙱᑦᑐᖓ ᑭᒡᒐᖅᑐᐃᔨᒃᑯᑦ ᒥᒃᓵᓄᑦ 
ᑎᑎᕋᖅᓯᒪᔪᓂᒃ ᓴᖅᑭᑕᐅᖁᔭᖓᓂᒃ. ᑕᕝᕙᓂ ᑎᑎᕋᖅᑕᓐᓂ ᐱᔾᔪᑎᖓᓂ 
ᓇᓗᓇᐃᖅᓯᓂᐊᖅᐳᖓ. 
 
ᑎᑎᕋᓚᐅᖅᑕᕋ 
  
ᕕᕝᕗᐊᕆ 12, 2021−ᒥ ᐃᓕᖕᓄᑦ ᑎᑎᕋᓚᐅᖅᐳᖓ, ᑭᒡᒐᖅᑐᐃᔨᒃᑯᑦ 
ᐱᔪᓐᓇᕐᓂᖏᓐᓂ ᑐᑭᓯᒋᐊᕈᑎᒃᓴᓂᒃ ᑲᑎᑦᑎᓂᖅ ᐊᒻᒪ ᓴᖅᑭᑎᑦᑎᓂᖅ ᐱᔾᔪᑎᒋᓪᓗᒍ.   
 
ᑎᑎᕋᖅᓯᒪᔫᑉ ᐃᓚᖓᓂ ᑭᒡᒐᖅᑐᐃᔨᒃᑯᑦ ᓈᒻᒪᒋᔭᐅᖅᑰᔨᖃᑦᑕᖅᓯᒪᙱᓚᖅ 
ᐱᓕᕆᕝᕕᖕᓂ ᑎᑎᕋᖅᓯᒪᔪᓂᑦ ᑲᑎᑕᖏᓐᓄᑦ ᐅᑯᓄᖓ ᐅᓂᒃᑲᐅᓯᐅᓪᓗᓂᓗ 
ᑭᒡᒐᖅᑐᐃᔨᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂ 2019-20−ᒧᑦ.  
  
ᑎᑎᕋᖅᑕᓕᒫᒃᑲ ᑕᕝᕙᓂ ᑎᑎᖅᑲᒥ ᐊᔾᔨᒌᒥᒃ ᐊᑐᖅᐳᑦ ᑭᒡᒐᖅᑐᐃᔨᒃᑯᑦ 
ᓯᕗᓪᓕᖅᐹᖅᓯᐅᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥ 2020-21−ᒧᑦ.  
 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐊᒻᒪᓗ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 
 
ᑎᑎᕋᓚᐅᖅᑕᓐᓂᑦ ᕕᕝᕗᐊᕆ 12, 2021−ᒥ ᐅᖃᖅᓯᒪᖕᒪᑦ, ᑐᑭᓯᒋᐊᕈᓐᓇᕐᓂᕐᒧᑦ 
ᓴᐳᔾᔨᓯᒪᓂᕐᒧᓪᓗ ᑲᙳᓇᖅᑐᑦ ᐱᖁᔭᖓᓂ ᐊᑐᕈᓐᓇᖅᑐᑦ ᐃᓕᖕᓄᑦ 
ᑭᓇᑐᐃᓐᓇᕐᒧᓪᓗ ᑭᒡᒐᖅᑐᐃᔨᒃᑯᓐᓄᑦ ᐃᖅᑲᓇᐃᔭᖅᑎᒧᑦ ᐊᑐᙱᑦᑐᑦ: ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᐱᖁᔭᖓ, ᑎᑎᕋᖅᓯᒪᓂᖓ 24(6). ᑖᓐᓇᑐᐊᖅ 
ᐱᔾᔪᑎᒋᓪᓗᒍ, ᐊᑭᕋᖅᑐᖅᑐᖃᕈᓐᓇᙱᑦᑐᖅ ATIPPA ᑐᙵᕕᒋᓪᓗᒍ  
ᓯᕗᓪᓕᖅᐹᖅᓯᐅᑎᒥᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥ.  
 
ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑲᙳᓇᖅᑐᑦ ᐱᖁᔭᖓᓂ 
ᐊᓯᐊᓄᐊᖅᑎᑕᐅᓚᐅᕐᒪᑦ, ᑭᒡᒐᖅᑐᐃᔨᒃᑯᑦ ᓇᖕᒥᓂᖅ ᒥᑭᔪᒥᑦ−ᓇᓗᓇᐃᒃᑯᑕᖃᖅᐳᖅ 
ᑐᓴᖅᑕᐅᔭᕆᐊᖃᙱᑦᑐᑦ ᒪᓕᒐᖏᓐᓂᒃ. ᓇᓗᓇᐃᔭᑦᑎᐊᖅᖢᒋᑦ ᕿᒥᕐᕈᓚᐅᖅᐸᒃᑲ 
ᑎᑎᕋᓚᐅᖅᑕᓐᓂ ᕕᕝᕗᐊᕆ 12, 2021−ᖑᑎᓪᓗᒍ. ᒫᓐᓇᓕ ᐱᔾᔪᑎᒋᔭᖓᓂ, 
ᐅᖃᐅᓯᖃᕐᓂᐊᖅᐳᖓ ᒪᕐᕈᐃᓐᓈᖕᓂᒃ ᒪᓕᒐᕐᓂᒃ ᓴᖅᑭᑕᐅᔫᖕᓂᒃ:  
 
 ᓴᖅᑭᑦᑎᔪᓐᓇᖅᑐᑎᑦ ᑐᓴᐅᒪᔭᒥᓂᒃ ᐅᒃᐱᕈᓱᒃᑯᓂ ᐱᔭᕆᐊᖃᕋᓱᒋᓗᓂᐅᒃ 

“ᑐᓴᖅᑕᐅᔭᕆᐊᓕᒃ ᐃᓱᒪᓕᐅᕈᑕᐅᓂᐊᖅᑐᒧᑦ ᐊᑐᓕᖁᔨᓂᕐᒧᓪᓘᓃᑦ 
ᐊᒃᑐᐊᓂᖃᑐᐊᖅᐸᑦ ᐅᓂᒃᑳᓕᐊᖑᔪᒧᑦ ᐱᖁᔭᖅ ᒪᓕᒃᖢᒍ” ᑎᑎᕋᖅᓯᒪᓂᖓ 
24(3)(b). ᓇᓗᓇᐃᖅᓯᒪᔾᔪᑕᐅᔪᑦ "ᐅᓂᒃᑳᓕᐊᒧᑦ ᐱᖁᔭᖅ ᒪᓕᒃᖢᒍ" 
ᐅᑯᐊᖑᔪᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᑎᑎᕋᖅᓯᒪᓂᖓ 35(1) ᐊᑖᒍᑦ.  
 

 ᐅᓂᒃᑳᒥ ᑭᒡᒐᖅᑐᐃᔨᒃᑯᑦ ᒪᓕᒃᖢᒋᑦ, ᓴᖅᑭᑦᑎᔭᕆᐊᖃᙱᑦᑐᑎᑦ ᐃᓅᑉ 
ᐊᑎᖓᓂᒃ, ᐊᓯᐊᓂᒡᓗᓃᑦ ᑎᑎᕋᖅᑕᐅᓯᒪᔪᒥᒃ ᐃᓕᓴᕐᓇᖅᓯᑎᑦᑎᓇᔭᑐᐊᖅᐸᑦ 
ᑭᓇᐅᓂᖓᓂᒃ, ᐃᓚᒋᔭᐅᖃᑕᐅᔪᓂᒃ ᕿᒥᕐᕈᔭᐅᔪᒥᒃ ᑭᒡᒐᖅᑐᐃᔨᒃᑯᓐᓄᑦ: 
ᑎᑎᕋᖅᓯᒪᓂᖓ 35(5).  

 
ᓯᕗᓪᓕᖅᐹᖅᓯᐅᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥ ᒪᒃᐱᖅᑐᒐᐃᑦ 6−ᒥᑦ 13−ᒧᑦ 
ᑎᑎᕋᖅᓯᒪᔪᓂᑦ ᓇᓗᓇᐃᖅᓯᒪᔪᓂᒃ ᓴᖅᑭᑎᑦᑎᙱᓐᓂᖏᓐᓄᑦ ᑎᑎᕋᖅᓯᒪᓂᖓ 
35(5)−ᒥᑦ, ᓈᒻᒪᒃᓴᙱᑦᑐᒥᒃ ᐱᑕᖃᙱᓚᖅ ᑭᒡᒐᖅᑐᐃᔨᒃᑯᑦ ᒪᓕᒃᖢᒋᑦ ᑖᒃᑯᓇᓂ 
ᒪᒃᐱᖅᑐᒐᕐᓂ ᑎᑎᕋᖅᓯᒪᔪᓂᑦ.    
 
ᑐᓴᖅᑕᐅᔭᕆᐊᖃᙱᑦᑐᑦ ᐅᓄᙱᑦᑐᓪᓗ ᓈᓴᐅᑎᑦ 
  
ᐱᖃᑖ ᓈᒻᒪᒋᔭᐅᙱᑦᑐᖅ ᐃᓛᓐᓂᒃᑯᑦ ᑐᓴᖅᑕᐅᕙᒃᖢᓂ ᓄᓇᕗᑦ ᒐᕙᒪᖓᓂ 
ᐅᓇᐅᕗᖅ ᑐᓴᖅᑕᐅᔭᕆᐊᖃᙱᑦᑐᒥᒃ ᓱᕋᐃᔪᖃᕈᓐᓇᖅᐳᖅ ᑭᒡᓕᓯᓂᐊᖅᑕᐅᓯᒪᔪᑦ 
ᑎᑎᕋᖅᓯᒪᔪᑦ ᐅᓄᙱᑦᑐᓪᓚᑯᓗᖕᒥᒃ ᓈᓴᐅᑎᖃᖅᐸᑦ. ᑎᑎᕋᕐᕕᔅᓯᓐᓂ 
ᐅᖃᐅᔾᔭᐅᓚᐅᖅᐳᖓ ᒪᓕᒐᓕᕆᔨᒃᑯᑦ ᑕᒪᑐᒥᖓ ᐅᖃᐅᓯᖃᓚᐅᖅᐳᑦ 
ᑭᒡᓕᓯᓂᐊᖅᑕᐅᔾᔪᑎᖏᓐᓂᒃ ᑐᓂᓯᑎᓪᓗᒋᑦ ᑭᒡᒐᖅᑐᐃᔨᒃᑯᓐᓄᑦ. ᑖᓐᓇ ᓱᓕᑦᑎᐊᖅᑐᖅ 
ᑐᓴᖅᑕᐅᔭᕆᐊᖃᙱᑦᑐᑦ ᐃᓱᒫᓘᑕᐅᖃᑦᑕᖅᑐᑦ, ᑭᓯᐊᓂ ᑐᑭᓯᓂᕐᓗᒃᑕᐅᖃᑦᑕᕐᒪᖓᑦ 
ᐱᔾᔪᑎᒋᙱᑕᖓᓄᓪᓗ ᐊᑐᖅᑕᐅᕙᒃᖢᓂ ᓄᓇᕗᑦ ᒐᕙᒪᖓᓂ.  

(ᓇᓗᓇᐃᖅᓯᔪᒪᕗᖓ ᐅᑯᓇᙵᑦ ᓇᓕᐊᖕᓂᑦ ᐅᖃᖃᑎᒌᒍᑕᐅᔪᓂᑦ ᑖᔅᓱᒪ ᒥᒃᓵᓄᑦ 
ᒪᓕᒐᖅᑎᒍᑦ ᐊᑲᐅᙱᓕᐅᕈᑎᒥᒃ ᓴᖅᑭᑎᑦᑎᔪᖃᙱᓚᖅ ᑭᒡᒐᖅᑐᐃᔨᒃᑯᓐᓄᑦ, ᑖᒃᑯᐊ 
ᑭᑭᑕᐅᓯᒪᓂᖏᓐᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑲᙳᓇᖅᑐᑦ 
ᐱᖁᔭᖓᓂ. ᐅᑯᐊ ᐅᖃᐅᓯᐅᓚᐅᖅᑐᑦ ᐱᔾᔪᑎᖃᖅᐳᑦ ᑐᓴᖅᑕᐅᔭᕆᐊᖃᙱᑦᑐᓂᒃ 
ᐱᓕᕆᔾᔪᓯᑦᑎᐊᕙᖏᓐᓂᒃ, ᑐᑭᓯᔾᔪᑎᒋᓪᓗᑎᒍᓪᓗ ᓄᓇᕗᑦ ᒐᕙᒪᒃᑯᑦ 
ᐊᖏᖃᑎᖃᙱᓐᓂᖏᑕ ᑐᙵᕕᖏᓐᓂᒃ.) 
 
ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑲᙳᓇᖅᑐᓂᒃ ᐱᖁᔭᖓ ᒪᓕᒃᖢᒍ "ᐃᒡᕕᑦ 
ᒥᒃᓵᓄᑦ ᑐᑭᓯᒋᐊᕈᑎᒃᓴᑦ" ᓴᐳᔾᔭᐅᓯᒪᔭᕆᐊᖃᖅᐳᑦ ᐱᔪᓐᓇᐅᑎᖃᙱᓪᓗᑎᒃ 
ᓴᖅᑭᑎᑦᑎᔪᓂᑦ. ᑐᑭᓯᒋᐊᕈᑎᒃᓴᐃᑦ "ᐃᒡᕕᑦ ᒥᒃᓵᓄᑦ" ᐱᔾᔪᑎᖃᖅᐸᑦ 
"ᐃᓕᓴᕆᔭᐅᔪᓐᓇᖅᑐᒥᒃ ᐃᓄᖕᒥᒃ".  ᑭᒡᓕᓯᓂᐊᖅᑕᐅᔪᑦ, ᑐᑭᖏᑎᒍᑦ, 
ᐃᓕᓴᕆᔭᐅᔪᓐᓇᖅᑐᒥᒃ ᐃᓄᖕᒥᒃ ᐱᔾᔪᑎᖃᙱᓚᖅ.  ᐃᓄᒃ 
"ᑭᓇᐅᓂᖓᓂ−ᓇᓗᓇᐃᖅᑕᐅᖃᑦᑕᙱᓚᖅ" ᑭᒡᓕᓯᓂᐊᖅᑕᐅᔪᑦ 
ᑲᑎᖅᓱᖅᑕᐅᓕᕌᖓᒥᒃ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᓄᓇᕗᒻᒥ 
ᐅᖃᐅᓯᖃᖅᐸᑦ, ᐆᒃᑑᑎᒋᓗᒍ, 85−ᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ 
ᐸᓯᔭᒃᓴᙳᖅᑎᑕᐅᔪᖃᓚᐅᕐᓂᖓᓂ ᐃᒥᐊᓗᖕᒧᑦ−ᓱᕐᕋᖕᓇᖅᑐᒧᑦ ᐱᔾᔪᑎᖃᖅᖢᑎᒃ 
2020-21−ᒥ, ᐅᖃᙱᑦᑎᐊᖅᖢᑎᒡᓗ ᑭᒃᑰᓚᐅᕐᒪᖔᑕ ᐃᓄᐃᑦ. 
 
ᐊᑲᐅᙱᓕᐅᕈᑎᑕᖃᓕᕐᓗᓂ "ᑭᓇᐅᓂᖓᓂᒃ−ᓇᓗᓇᐃᖅᑕᐅᓯᒪᙱᑦᑐᖅ" 
ᑎᑎᕋᖅᓯᒪᔪᑦ ᖃᓄᑭᐊᖅ "ᓇᓗᓇᐃᖅᑕᐅᒃᑲᓐᓂᕈᓐᓇᖅᖢᓂ". 
ᓇᓗᓇᐃᖅᑕᐅᒃᑲᓐᓂᖃᑦᑕᖅᐳᑦ ᑭᓇᐅᓂᖓᓂ ᓇᓗᓇᐃᖅᑕᐅᓯᒪᙱᑦᑐᖅ 
ᑎᑎᕋᖅᓯᒪᔪᑦ ᑲᑎᑕᐅᔪᓐᓇᕐᓗᑎᒃ ᐊᓯᖏᓐᓂ ᐊᑐᐃᓐᓇᐅᔪᓂ ᑎᑎᕋᖅᑕᐅᓯᒪᔪᓂᑦ 
ᓇᓗᓇᐃᖅᓯᓇᓱᒡᓗᑎᒃ ᐃᓄᖕᓂᑦ ᓇᓗᓇᐃᖅᑕᐅᔪᓂᑦ. ᑐᑭᓯᒋᐊᕈᓐᓇᕐᓂᕐᒧᑦ 
ᓴᐳᔾᔨᓯᒪᓂᕐᒧᓪᓗ ᑲᙳᓇᖅᑐᑦ ᐱᖁᔭᖓᓂ ᐊᑐᕆᐊᓖᑦ, ᓇᓗᓇᐃᖅᑕᐅᒃᑲᓐᓂᖅᑐᓂᑦ 
ᓇᓗᓇᐃᖅᑕᐅᓯᒪᙱᑦᑐᓂᑦ ᑎᑎᕋᖅᓯᒪᔪᓂᑦ "ᐃᒡᕕᑦ ᒥᒃᓵᓅᖓᓕᒃᑲᓐᓂᖃᑦᑕᖅᐳᑦ" 
ᓴᐳᔾᔭᐅᓯᒪᔭᕆᖃᖅᖢᓂ. 
 
ᓇᓗᓇᐃᖅᓯᒃᑲᓐᓂᕐᓂᒃ ᐱᔾᔪᑕᐅᓪᓚᕆᖃᑦᑕᓕᖅᐳᖅ ᑲᙳᓇᖅᑐᓕᕆᓂᕐᒧᑦ 
ᐅᓪᓗᒥᐅᔪᖅ, ᐅᓄᖅᑐᒻᒪᕆᐊᓗᐃᑦ ᖃᐅᔨᓴᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 
ᑭᒃᑯᑐᐃᓐᓇᓄᑦ ᓴᖅᑭᑎᑕᐅᕙᒃᑐᑦ. ᓇᓗᓇᙱᓐᓂᖅᓴᐅᓕᖅᐳᖅ 
ᓇᓗᓇᐃᖅᓯᒃᑲᓐᓂᕆᐊᒃᓴᖅ ᖃᕆᓴᐅᔭᕐᓂ ᑎᑎᕋᖅᓯᒪᔪᓂᑦ ᑕᐃᔅᓱᒪᓂᓂ. ᑕᒪᓐᓇ 
ᑕᐃᒪᐃᑉᐸᓪᓕᐊᓂᐊᕐᓂᖓᓂ ᓂᕆᐅᒍᓐᓇᖅᐳᒍᑦ. 
 
ᑭᓇᐅᓂᖓᓕ ᐲᖅᑕᐅᓯᒪᑎᓪᓗᒍ ᐊᒻᒪᓗ 
ᐊᑦᑕᕐᓇᖅᑐᒧᐊᖅᓯᑦᑕᐃᓕᔭᕆᐊᖃᕐᓂᖏᓐᓄᑦ ᑲᑎᑕᐅᔪᕕᓃᑦ 
ᐃᓕᓴᕐᓇᖅᓯᑎᑕᐅᑕᐃᓕᓂᖏᑦ ᐱᔭᕆᑐᕗᑦ. ᑐᑭᓯᓇᖅᓯᑎᑕᐅᓇᓱᐊᓚᐅᖅᓯᒪᖕᒪᑦ 
ᐅᓂᒃᑲᐅᓯᐅᓪᓗᓂᓗ ᑐᙵᕕᒋᔭᖏᑦ ᖃᓄᐃᓕᖓᖕᒪᖔᑕ ᐊᒻᒪᓗ ᖃᓄᖅ 

ᐱᔭᐅᓇᓱᐊᖅᐸᖕᓂᖏᑦ ᑐᓴᖅᑕᐅᔪᒪᔪᑦ, ᑕᐃᔭᐅᓪᓗᓂ “ᑭᓇᐅᓂᖓ ᐲᖅᑕᐅᑎᓪᓗᒍ 
ᖃᐅᔨᒪᔭᐅᔭᕆᐊᓖᑦ ᐋᖅᑭᒃᓱᑦᑎᐊᖅᓯᒪᔪᓂᒃ ᑐᓴᕋᓱᐊᕐᓂᖅ”, ᓴᖅᑭᑕᐅᓚᐅᖅᓯᒪᔪᖅ 
ᔫᓂ 2016−ᒥ ᑐᑭᓯᒋᐊᕐᓂᕐᒥᒃ ᖃᐅᔨᔭᐅᔭᕆᐊᖃᙱᑦᑐᓄᓪᓗ ᑭᒡᒐᖅᑐᐃᔨᒧᑦ 
ᐋᓐᑎᐊᕆᐆᒥ. ᐃᑭᐊᖅᑭᕕᒃᑯᑦ ᑕᑯᔭᒃᓴᐅᔪᖅ ᐊᑐᐃᓐᓇᐅᓪᓗᓂᓗ 
ᐅᖃᓕᒫᖅᑕᐅᖁᓇᔭᖅᐸᕋ ᑲᒪᒋᔭᖃᖅᑐᓄᑦ ᒐᕙᒪᒃᑯᓐᓂ ᑎᒥᐅᔪᓄᑦ 
ᑐᑭᓯᒃᑲᓐᓂᕈᒪᔪᓄᑦ.  
 
ᐊᑕᐅᓯᕐᒥᒃ ᖃᐅᔨᓴᖅᑕᐅᓯᒪᔪᓄᑦ ᐱᓕᕆᔾᔪᓯᑕᖃᖅᐳᖅ, ᑕᐃᔭᐃᔪᒥᒃ "ᐊᔾᔨᒌᙱᑦᑐᑦ 
ᑲᙳᓇᖅᑐᑦ", ᓇᓗᓇᐃᖅᓯᑎᑦᑎᒃᑲᓐᓂᕈᓐᓇᙱᖦᖢᓂ, ᑭᓯᐊᓂ ᐊᑐᖅᑕᐅᓂᖓ 
ᐅᖓᑖᓅᖅᐳᖅ ᑭᒡᒐᖅᑐᖅᑎᒃᑯᑦ ᐃᓱᒪᒃᓴᖅᓯᐅᕈᑎᒋᔪᒪᓇᔭᖅᑕᖓᓂ ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ ᐱᔾᔪᑎᒋᓗᒍ. ᐊᔾᔨᒌᙱᑦᑐᓂᒃ ᑲᙳᓇᖅᑐᓂᑦ ᐊᑐᕐᓗᓂ ᓇᖕᒥᓂᖅ 
ᐊᑲᐅᙱᓕᐅᕈᑕᐅᕗᖅ, ᐊᖏᖃᑎᒌᒍᑕᐅᔭᕆᐊᖃᕐᓂᖓᓂ ᑲᙳᓇᖅᑐᑦ 
ᓱᓕᑦᑎᐊᕐᓂᖏᓪᓗ.  
 
ᐃᓕᓴᕐᓇᕈᓐᓃᖅᑎᑦᑎᓂᖅ ᑐᓴᐅᒪᔭᐅᔪᒪᓲᓂᒃ ᐱᔭᕆᑦᑐᖅᐸᖕᓂᖓᓄᑦ, ᑎᒥᐅᔪᑦ 
ᐱᔭᕆᐊᑭᑦᑐᑯᓗᖕᓂᒃ “ᒪᓕᒐᕐᓂᒃ” ᐊᑐᖅᐸᒃᐳᑦ ᐱᓕᕆᐊᒥᓄᑦ. ᐅᓇ ᒪᓕᒐᐃᑦ ᐃᓚᖓ 
ᐃᒪᓐᓇ ᑕᐃᔭᐅᓪᓗᓂ "ᒪᓕᒐᖅ ᑕᓪᓕᒪᓄᑦ ᑐᕌᖓᔪᖅ" (ᐊᔾᔨᑲᓴᖓᓂᓪᓘᓐᓃᑦ 
ᓈᓴᐅᑎᒥᒃ, ᓲᕐᓗ 7). "ᒪᓕᒐᖅ ᑕᓪᓕᒪᓄᑦ ᑐᕌᖓᔪᖅ" ᐃᒪᓐᓇ ᑎᑎᕋᖅᓯᒪᔪᑦ 
ᓄᖅᑲᖓᑎᑕᐅᔭᕆᐊᓕᑦ ᓇᓕᐊᖕᓄᑐᐃᓐᓇᖅ ᐃᓂᓂᒃ ᖃᓄᐃᑦᑑᓂᖏᓐᓂᒡᓘᓐᓃᑦ 
ᑎᑎᕋᖅᓯᒪᔪᑦ ᑲᑎᓯᒪᔪᑦ ᑕᓪᓕᒪᑦ ᑐᖔᓃᑦᑐᑦ, ᐅᓄᙱᑦᑐᑦ ᓈᓴᐅᑎᑦ 
ᐃᓕᓴᕐᓇᖅᓯᑎᑕᐅᒃᑲᓐᓂᑐᐃᓐᓇᕆᐊᓖᑦ. ᐃᓛᓐᓂᒃᑯᑦ ᑕᒪᕐᒥᒃ ᑎᑎᕋᖅᓯᒪᔪᑦ ᑲᑎᓯᒪᔪᑦ 
ᓄᖅᑲᖓᑎᑕᐅᖃᑦᑕᖅᐳᑦ ᐊᑕᐅᓯᑯᓗᒡᓘᓐᓃ ᐃᓂᒥᒃ ᑕᓪᓕᒪᑦ ᑐᖔᓃᑉᐸᑦ.   
 
ᒪᓕᒡᓗᒋᑦ ᑕᓪᓕᒪᐃᑦ ᐃᓕᖅᑯᓯᖅᑖᕆᔭᐅᒐᔪᒃᑐᖅ ᑎᒥᐅᔪᓄᑦ 
ᐱᔭᕆᐊᑭᓐᓂᖅᓴᐅᓂᖓᓄᑦ. ᐊᑐᖅᑎᑦ ᐱᓇᔪᒍᓐᓇᖅᐳᑦ ᑭᒡᓕᓯᓂᐊᖅᑕᐅᓯᒪᔪᓂᑦ 
ᑐᑭᓯᐅᒪᙱᒃᑲᓗᐊᕐᓗᑎᒃ.  
 
ᐃᓚᖓᒍᑦᑕᐅᖅ ᐊᑲᐅᙱᓕᐅᕈᑎᖃᕐᒥᔪᖅ ᒪᓕᒡᓗᒋᑦ ᑕᓪᓕᒪᐃᑦ 
ᐱᔭᕆᐊᑭᑦᑑᓗᐊᕐᓂᖓᓄᑦ, ᓄᖅᑲᖓᑎᑦᑎᓗᐊᔭᓐᓂᖓᓂᒃ ᑲᑎᑕᐅᓯᒪᔪᓂᒃ 
ᑐᓴᖅᑕᐅᔭᕆᐊᓕᑲᓪᓛᓗᖕᓂᒃ, ᐃᓕᓴᕐᓇᕈᓐᓃᖅᑎᑕᐅᓗᑎᒃ ᕿᒥᕐᕈᓯᒪᑦᑎᐊᑐᐊᕈᑎᒃ 
ᐅᓂᒃᑲᐅᓯᐅᓂᕆᔭᖓᒍᓪᓗ ᓇᐃᓴᐅᑎᑐᐃᓐᓇᐅᓕᖅᓯᒪᒃᐸᑕ, ᓴᖅᑭᑕᐅᔪᓐᓇᖅᑐᑦ.  
 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐅᓂᒃᑳᖓᓂᓕ, ᐆᒃᑑᑎᒋᓗᒍ, ᐊᑕᐅᓯᕐᒥᒃ 
15−ᓂᒃ ᐅᑭᐅᓕᖕᒥᒃ ᑭᕙᓪᓕᕐᒥᐅᑕᕐᒥᒃ ᐸᓯᔭᒃᓴᙳᖅᑎᑕᐅᔪᖃᓚᐅᖅᐸᑦ ᐃᒥᐊᓗᒃ 
ᓱᕐᕋᖕᓇᖅᑐᕐᓗ ᐱᔾᔪᑎᒋᓪᓗᒍ 2020-21−ᒥ? "ᑕᓪᓕᒪᑦ ᒪᓕᒐᐃᑦ" ᑐᙵᕕᒋᓪᓗᒋᑦ, 
ᑖᒃᑯᐊ ᑭᒡᓕᓯᓂᐊᖅᑕᐅᓯᒪᔪᑦ ᓄᖅᑲᖅᑎᑕᐅᓇᔭᖅᐳᑦ. ᐃᓱᒪᒋᔭᒃᑯᑦ, ᑖᓐᓇ 
ᐊᑐᖅᑕᐅᑦᑎᐊᙱᓚᖅ "ᑕᓪᓕᒪᑦ ᒪᓕᒐᐃᑦ". ᖃᐅᔨᒪᙱᑦᑐᖓ ᑭᒡᓕᓯᓂᐊᖅᑕᐅᔪᑦ 

ᖃᓄᖅ ᑲᑎᑕᐅᓇᔭᕐᒪᖔᑦ ᐊᓯᖏᓐᓂ ᑭᒃᑯᑐᐃᓐᓇᓄᑦ−ᐊᑐᐃᓐᓇᐅᔪᓄᑦ ᑎᑎᕋᖅᓯᒪᔪᑦ 
ᑲᑎᓯᒪᔪᑦ ᓇᓗᓇᐃᖅᓯᓇᓱᒃᖢᑎᒃ ᓇᓗᓇᐃᖅᑕᐅᔪᒥᑦ ᑭᕙᓪᓕᕐᒥ 15−ᓂᒃ ᐅᑭᐅᓕᖕᒥᒃ 
ᐸᓯᔭᒃᓴᙳᖅᑎᑕᐅᓚᐅᖅᑐᒥᒃ. ᓯᕗᓪᓕᖅᐹᖅᓯᐅᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 
ᐊᕕᒃᑐᖅᓯᒪᔪᑦ ᖁᑦᑎᖕᓂᕆᔭᖓᑕ ᑐᖔᓃᖃᑦᑕᙱᓐᓂᖓᓄᑦ (ᑭᓯᐊᓂ 
ᐃᓕᓐᓂᐊᖅᑎᑦ−ᐃᓕᓴᐃᔨᑦ ᐅᓄᕐᓂᖏᓐᓂ) ᓴᐳᒻᒥᔾᔪᑎᒃᑲᓐᓂᐅᕗᖅ.  
 
ᐱᒃᑲᖅᑎᑕᐅᕙᒃᑲᓗᐊᖅᖢᑎᒃ, ᑕᓪᓕᒪᑦ ᒪᓕᒐᐃᑦ ᓴᐳᔾᔭᐅᓯᒪᑦᑎᐊᖅᐳᑦ ᓄᓇᕗᑦ 
ᒐᕙᒪᖓᓂ. ᖃᐅᔨᖃᑦᑕᖅᓯᒪᕗᖓ ᐊᑐᖅᑕᐅᓪᓗᓂ ᖃᔅᓰᑲᓪᓚᒃᖢᓂ 
ᐱᔾᔪᑕᐅᓂᕋᖅᑕᐅᓪᓗᓂ ᓴᖅᑭᑦᑎᔪᓐᓇᙱᓐᓂᕐᒧᑦ ᓇᐃᓴᖅᓯᒪᔪᓂᒃ 
ᑐᓴᖅᑕᐅᔭᕆᐊᓕᐅᒐᓗᐊᓂᒃ.  
 
ᓄᓇᕗᑦ ᒐᕙᒪᒃᑯᓐᓃᒃᑲᓗᐊᖅᐸᑦ, ᐃᓚᐅᑎᑕᐅᙱᑦᑐᓂᒃ ᐋᖅᑭᒃᓯᖃᑦᑕᖅᐳᑦ "ᑕᓪᓕᒪᑦ 
ᒪᓕᒐᖏᓐᓄᑦ". ᐅᓇ ᐅᔾᔨᕐᓇᕐᓂᖅᐹᖅ ᐆᒃᑑᑎᒋᔭᐅᔪᓐᓇᖅᑐᖅ ᓄᓇᕗᑦ ᒐᕙᒪᖓᑦ 
ᐅᓂᒃᑲᐅᓯᖃᖅᖢᑎᒃ ᓄᕙᕐᔪᐊᕐᓇᖅ-19−ᒥᑦ. ᖃᐅᑕᒫᑦ ᓄᕙᕐᔪᐊᕐᓇᖅᑖᖅᑐᑦ 
ᖃᔅᓯᙳᕐᓂᖏᓐᓂᒃ ᐅᖃᐅᓯᐅᖃᑦᑕᓚᐅᖅᐳᑦ, ᓄᓇᓕᖏᑦ ᒪᓕᒃᖢᒋᑦ. ᓄᓇᕗᑦ 
ᒐᕙᒪᒃᑯᖏᑦ ᐅᖃᖅᓯᒪᔪᑦ ᑖᒃᑯᐊ ᓇᓗᓇᐃᔭᖅᓯᒪᔪᑦ ᓄᕙᕐᔪᐊᕐᓇᖅ-19−ᒥ 
ᐅᖃᐅᓯᖃᖅᑐᑦ ᐃᓚᐅᑎᑕᐅᙱᑦᑐᑦ ᐃᓄᒋᐊᓄᑦ ᑐᓴᖅᑕᐅᔭᕆᐊᖃᕐᓂᖏᑦ 
ᑐᓴᖅᑕᐅᔪᒪᓂᖏᓐᓄᓪᓗ ᐃᒃᐱᒋᔭᐅᓪᓗᓂ.  
 
ᓄᕙᕐᔪᐊᕐᓇᖅ-19−ᒥ ᐆᒃᑑᑎᒋᔭᐅᔪᒥᑦ ᑕᑯᑎᑦᑎᕗᑦ "ᑕᓪᓕᒪᓂᑦ 
ᒪᓕᒐᖃᕋᓗᐊᖅᑎᓪᓗᒍ" ᓱᓕᔪᒥᑦ ᒪᓕᒐᐅᙱᑉᐳᖅ. ᖃᓪᓕᖅᑕᐅᔪᓐᓇᕐᒪᑦ ᐃᓄᖕᓂᑦ 
ᐱᔪᒥᒋᔭᐅᔪᓂᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᐊᖏᕋᓗᐊᖅᐸᑕ 
"ᑕᓪᓕᒪᓂᒃ ᒪᓕᒐᕐᓂᒃ" ᑐᙵᕕᖓᓂ, ᐃᓱᒪᒋᙳᐊᕈᓐᓇᖅᐸᕋ ᑭᒡᒐᖅᑐᐃᔨᒃᑯᑦ 
ᐊᐃᕙᔾᔪᑎᖃᖅᑐᓂᑦ ᐃᓄᖕᓂᑦ ᐱᔪᒥᒋᔭᐅᔪᖅ ᒪᒃᑯᒃᑐᑦ ᓄᓇᕗᒻᒥᐅᑦ 
ᖃᓄᐃᓕᖓᓂᖓᓂ ᓴᖅᑭᑕᐅᔭᕆᐊᖃᕋᔭᖅᐳᖅ.  
  
ᐱᐊᓂᒍᑎᒋᓗᒍ  
 
ᐱᓚᐅᖅᐳᖓ ᒪᒃᐱᖅᑐᒐᑦ 6−ᒥᑦ 13−ᒧᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ 
ᓯᕗᓪᓕᖅᐹᓯᐅᑎᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂ, ᐅᑯᐊᓗ 
ᐃᓱᓕᔾᔪᑎᒋᓚᐅᖅᖢᒋᑦ:  
 ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᐱᖁᔭᖅ ᑭᒡᒐᖅᑐᐃᔨᒃᑯᓐᓄᑦ 

ᐊᑐᙱᓐᓂᖓᓄᑦ, ᑲᙳᓇᖅᑐᓂᒃ ᓱᕋᐃᔪᖃᙱᑦᑐᖅ ᑲᙳᓇᖅᑐᓄᑦ ᐱᖁᔭᖅ 
ᒪᓕᒃᖢᒍ.   
 

 ᑐᑭᓯᒋᐊᕈᑎᒃᓴᐃᑦ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᓂᖓ 35(5)−ᒥ 
ᐱᖃᑕᐅᙱᖦᖢᑎᒃ RCYA-ᒥ, ᑭᒡᒐᖅᑐᐃᔨ ᓴᖅᑭᑎᑦᑎᔪᓐᓇᖅᐳᖅ 

ᖃᓄᑐᐃᓐᓇᖅ ᑐᑭᓯᒋᐊᕈᑎᒃᓴᓂᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂ 
ᑐᙵᕕᖏᓐᓂᒃ ᓴᖅᑭᑎᑦᑎᔪᒥᒃ ᐃᓱᓕᔾᔪᑎᒋᔭᓂ ᐊᑐᓕᖁᔭᐅᔪᓪᓗ 
ᐅᓂᒃᑳᖓᓂ.  
 

 ᓄᓇᕗᑦ ᒐᕙᒪᒃᑯᑦ ᐃᓱᒫᓘᑎᖃᖅᐳᑦ ᑎᑎᕋᖅᓯᒪᓕᖅᑎᑕᐅᔪᓂᑦ ᐅᓄᙱᑦᑐᒥᒃ 
ᓈᓴᐅᑎᓕᖕᓂᒃ ᒪᓕᒐᖅᑎᒍᑦ ᐃᓱᒫᓘᑕᐅᙱᑉᐳᑦ ᑐᑭᓯᒋᐊᕈᓐᓇᕐᓂᕐᒧᑦ 
ᓴᐳᔾᔨᓯᒪᓂᕐᒧᓪᓗ ᐱᖁᔭᖅ ᐅᕝᕙᓘᓐᓃᑦ ᓄᑕᖅᑲᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᖓ 
ᒪᓕᒃᖢᒍ.  
 

 ᐃᓕᓴᕐᓇᖅᓯᑎᑦᑎᒃᑲᓐᓂᕐᓂᕐᒧᑦ ᐃᓱᒫᓘᑕᐅᔪᖅ ᓱᓕᔪᒥᒃ ᑲᙳᓇᖅᑐᓄᑦ 
ᐃᓱᒫᓘᑕᐅᕗᖅ, ᑭᓯᐊᓂ ᐊᑐᖅᑕᐅᙱᒃᑳᖓᑦ ᒪᓕᒐᐅᓯᑲᐅᑎᒋᓗᓂ ᓲᕐᓗ 
"ᑕᓪᓕᒪᑦ ᒪᓕᒐᐃᑦ". ᒪᒃᐱᖅᑐᒐᕐᒥᑦ 6−ᒥᑦ 13−ᒧᑦ ᓯᕗᓪᓕᖅᐹᖅᓯᐅᑦ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥ ᐅᓗᕆᐊᓇᕈᑕᐅᔪᒥᒃ 
ᐃᓕᓴᕐᓇᖅᓯᑎᑦᑎᒃᑲᓐᓂᕐᓂᖅ ᐱᔾᔪᑎᒋᓪᓗᒍ ᑕᑯᙱᑦᑐᖓ.  

 
ᑖᓐᓇ ᐱᔾᔪᑎᒋᓪᓗᒍ, ᑲᙳᓇᖅᑐᑦ ᒥᒃᓵᓄᑦ ᐃᓱᒫᓘᑎᖃᙱᑦᑐᖓ 
ᑭᒡᓕᓯᓂᐊᖅᑕᐅᓯᒪᔪᓂᑦ ᒪᒃᐱᖅᑐᒐᖓᓂ 6−ᒥᑦ 13−ᒧᑦ ᑭᒡᒐᖅᑐᐃᔨᒃᑯᑦ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂ 2020-21−ᒧᑦ. 
  
ᐃᓚᓐᓇᕆᔭᐃᑦ,   
 
ᒍᕌᒻ ᓯᑏᐅᓪ  
ᑲᒥᓯᓇ 
 


